
Сэтинньи 15 күнүгэр Үөдэй 
нэһилиэгэр үйэ саас тухары өй-

дөбүлгэ хаалар бэлиэ түгэн тос-

хойдо. Сааскы халаан уутун кэн-

ниттэн чөлүгэр түһэрии үлэлэр 
түмүктэрэ үөрүүлээх быһыыга-
майгыга бэлиэтэннэ. Сааскы ха-

лаан урусхалыттан эмсэҕэлээбит 
үгүс улахан социальнай объ-

ектар бүгүҥҥү күҥҥэ чөлүгэр 
түһэриллэн үлэлии-хамсыы оло-

роллор. Ол курдук, саҥа аныгы-

лыы тутуулаах  «Чуораанчык» 
оҕо саадын дьиэтэ, олохтоох 
дьаһалта, аҕыйах ахсааннаах 
баһаарынай чаас, тимир кон-

струкциянан тутуллубут икки 
тимир муоста аалай лиэнтэлэрэ 
кырылынна. 

Бу үөрүүлээх түгэҥҥэ ытык-
мааны ыалдьыттарынан СР 
правительствотын аатыттан 
үөрэх миниистирин бастакы 
солбуйааччыта В.В.Петров, ре-

спублика баһаарынай сулуус-

патын начальнигын солбуйаач-

чы К.К.Ефремов, Нам улууһун 
аҕа баһылыга А.П.Атласов, улу-

ус баһылыгын тутууга солбуй-

ааччыта С.С.Матвеев, улуус 
мунньаҕын депутатын пред-

седателя И.Р.Попов, Намнааҕы 
баһаарынай сулууспа этэрээ-

тин начальнигын солбуйааччы 
О.П.Винокуров, улуустааҕы со-

циальнай харалта управления-

тын начальнига Н.Г.Парников, 
культура управлениятын на-

чальнига И.С.Новиков, улуус кы-

лаабынай бырааһа Л.А.Слепцов, 
улуустааҕы үөрэх управления-

тын дошкольнай отделын сэби-

эдиссэйэ М.Г.Макарова, РКЦТИ 
Намнааҕы филиалын салайаач-

чыта С.С.Земскова, маны таһы-

нан, улуус нэһилиэктэриттэн оҕо 
саадын сэбиэдиссэйдэрэ, Хатыҥ 
Арыы, Ленскэй, 1-Хомустах, 
Партизан, Бөтүҥ нэһилиэгин 

аҕа баһылыктара кыттыыны ыл-

лылар. Үгүс элбэх махтал уонна 
эҕэрдэ тыллара үрдүк сыанаттан 
этилиннэ. Бу үс объегы арыйыы-

га алгысчыт Ф.А.Соловьев алгыс 
холумтаныгар аал уоту оттон, 
арчылаан сиэри-туому толордо.       

Дьоро күҥҥэ «Чуораанчык» 
оҕо саадын арыйыыга бэлэм-

нэнии бөлөх оҕолоро чуораан 
лыҥкынас тыаһынан ыалдьыт-

тары көрүстүлэр. Чуор куоласта-

рынан, хомоҕой хоһооннорунан 
эҕэрдэ эгэлгэтин бэлэх уунну-

лар. Оскуолаҕа киириэн инни-

нээҕи оҕону иитиигэ-үөрэтиигэ 
өр сыллаах, үрдүк ситиһиилээх 
үлэлэрин иһин «Саха Республи-

катын үөрэҕириитин туйгуна» 
анал бэлиэ туттарылынна «Чу-

ораанчык» оҕо саадын иитээч-

читигэр Посельская М.В., «За 
вклад в развитие дошкольного 
образования» бэлиэнэн педаго-

гическай үлэ ветерана Хабарова 
Е.И. наҕараадаланна.

Бу үөрүүлээх түгэҥҥэ хала-

ан уутун урусхалын кэнниттэн 
чөлүгэр түһэрии үлэтигэр күүс-
көмө буолбут бар дьоммутугар 
Правительство үрдүк суолта-

лаах анал наҕараадалара, маны 
таһынан улуус, нэһилиэк бочу-

отунай грамоталара, махтал су-

руктара туттарылынна.    
«Алдьархайтан ас тахсар», 

«ытаабат оҕону эмсэхтээбэттэр» 
диэн өс хоһооно этэринии бу са-

аскы халаан уутун улахан иэдээ-

ниттэн тутатына нэһилиэкпитин 
урукку көстүүтүнээҕэр өссө туп-

саран чөлүгэр түһэрбит респу-

бликабыт правительствотыгар, 
улууспут дьаһалтатыгар, нэһи-

лиэкпит баһылыгар олохтоохтор 
махталлара сүдү. 

Е.А. ЭВЕРСТОВА, Үөдэй

Элбэх киһи телевизорынан 
«Голос» диэн ырыа конкурсун 
биэриитин сөбүлээн көрөллөр. 
Биир дойдулаахпыт, «Көрдүм 
ини, иһиттим ини» биэрии ыыта-

аччыта, «НОМАД» ООО үлэһитэ, 
продюсер Александр Лукин 
«Голоска» маарыҥныыр «Нам 
сулустара» (рабочай аата) оҕо 
музыкальнай телевизионнай 
бырайыагын оҥоруон баҕарарын 
туһунан эттэ. Бу туһунан кини 
сэтинньи 21 күнүгэр «Ленскэй 
нэһилиэк» МТ баһылыгын А.Г. 
Новгородов уонна улуус депу-

таттарын сэбиэтин председате-

лин И.Р. Попов таһымнарыгар 
буолбут мунньахха иһитиннэрдэ. 
Бырайыак автордарынан Алек-

сандр Лукин, «Аал-Луук студия» 
ООО директора Любовь Борисо-

ва буолаллар. Кинилэргэ «НО-

МАД» ООО үлэһитэ Дмитрий 
Местников, оператор Михаил 
Кардашевскай көмөлөһүөхтэрэ.

Бырайыак сүрүн сыалынан 
Нам улууһун үчүгэй өрүттээх 
имиджин тэрийии буолар. Со-

руктарынан Нам улууһун тала-

аннаах оҕолорун булуу, кинилэр 
айар дьоҕурдарын сайыннарыы, 
улуус официальнайа суох гим-

нин суруйан таһаарыы, бырай-

ыак кыттыылаахтарын кытта 
клиптэри уһулуу, республика 
олохтоохторун Нам улууһун 
кытта билиһиннэрии буолаллар. 

Бырайыак туһунан кылга-

стык этэр буоллахха кастинг 
түмүгэр 8-10 талааннаах, 5-13 
саастаах оҕолор талыллан ылыл-

лаллар. Оҕолор 10 күнү быһа, 
каникул кэмигэр уопуттаах 
преподавателлэргэ ыллыыр-

га, үҥкүүлүүргэ, актерскай 
маастарыстыбаҕа үөрэнэллэр. 
Үөрэтии түмүгэр хас биирдии 

кыттааччы концертнай нүөмэр 
бэлэмниир. Маны тэҥэ оҕолор 
официальнайа суох гимни толо-

рууга бэлэмнэнэллэр. Бырайыак 
кыттааччыларын ырыаларын 
уһулуу оҕо хорун кытта тэҥҥэ 
оҥоһуллар. Бырайыак түмүгэр 
кыттыылаахтар Дьокуускай 
куоракка киирэн профессио-

нальнай студияҕа видеоклипкэ 
уһуллаллар. Бэлэм видеоклип 
презентацията телевизорынан 
2014 с. бэс ыйын 1 күнүгэр – Оҕо 
көмүскэлин күнүгэр буолар. Ма-

ны тэҥэ, куоракка саха эстрада-

тын биллиилээх ырыаһыттарын 
уонна биллиилээх оҕо коллек-

тивтарын кытта отчуоттуур кон-

церт тэриллиэн сөп.
Бырайыагы олоххо киллэрии 

маннык этаптарынан барыах-

таах: бырайыакка бэлэмнэнии 
үлэтэ 2013 с. ахсынньыттан 2014 
с. кулун тутарга диэри, кытта-

аччылары уһулуу 2014 с. муус 
устарга буолуоҕа, эфиргэ тахсыы 
2014 с. ыам ыйыгар былааннанар. 
Оҕолору уопуттаах, биллиилээх 
ырыаһыттар эрчийиэхтэрэ. Ол 
курдук Күннэй, Гоша Васильев-
Джида көмөлөһөр баҕаларын 
биллэрбиттэр. Екатерина, Алек-

сей Егоровтары кытыннарар бы-

лааннаахтар.

Улуус мунньаҕын председа-

телэ И.Р. Попов бу бырайыагы 
2014 с. ыытыллар 6-с спортивнай 
оонньууларга сөп түбэһиннэрэн, 
онно сыһыаран ыытыахха наа-

датын эттэ. Бырайыагы олоххо 
киллэрэргэ сметаҕа 857500 солк. 
суруллубут, мантан 300 тыһ. 
солк. «Ленскэй нэһилиэк» МТ 
уйунарын биллэрдэ. Өскөтүн бы-

райыак табыллан олоххо киирд-

эҕинэ, улууспут эдэр талааннара 
тахсыыларыгар Нам улууһа рес-

публикаҕа ааттанарыгар улахан 
көмөлөөх буолуо этэ.

В. РЫКУНОВА

БЭІЭЇЭЭ...  
БЎГЎН...  

САРСЫН...
Улуус баЇылыгын 

мунньаіыттан 
бэлиэтээЇиннэр

Тутуу-сайдыы кэрэһитэ

ҮӨДЭЙГЭ ҮӨРҮҮЛЭЭХ ТҮГЭН

Кэрэ эйгэтигэр

МУЗЫКАЛЬНАЙ 
БЫРАЙЫАК ОҤОҺУЛЛУОІА

Планерка саҕаланыыта улу-

ус баһылыга А.П. Атласов са-

ҥа анааһыннар туһунан иһи-

тиннэрдэ. Ол курдук, дьаһалта 
дьыалаларын дьаһайааччынан 
Степанов Николай Николаевич, 
идэтинэн юрист, ТХУ начальни-

гынан Гоголев Ефим Ефимович 
ананнылар.

*  *  *

Ааспыт нэдиэлэҕэ баһаар 
тахсыбата, Нам сэл. баһаары-

най депо гааһы холбуурга ли-

цензията ситэ илик, онон пуско-
наладочнай үлэлэргэ дуогабар 
түһэрсиллэ илик. Таастаах ос-

куолатыгар баһаарынай өттүнэн 
бэрэбиэркэ ыытыллыаҕа.

*  *  *

ОДьКХ салаатынан итии объ-

ектарга бэриллэ турар. Көбөкөҥ-

ҥө, Арбыҥҥа инвентаризация, 
квартальнай котельнайдар доку-

муоннарын тутуһуу ыытыллар. 
Манна 4 дьоҕус котельнайдар 
сабыллыахтара. Көбөкөҥҥө ку-

лууп, Арбыҥҥа оскуола систе-

малара халлаан сылааһыгар сөп-

төөх итиини аһарбаттар, сыыһа 
таҥыллыбыттар курдук.

*  *  *

Роспотребнадзор салааты-

нан 6 инфекционнай ыарыы, ол 
иһигэр 5 пневмония, 1 парази-

тарнай инфекция баара билли-

бит. Саҥа аһыллыбыт «Сулусча-

ан» оҕо саадыгар туһаныллыбыт 
ууга слив суоҕунан гарантийнай 
суругунан ахсынньыттан оҕо-

лору сырытыннарарга сорудах 
бэрилиннэ.

*  *  *

А а с п ы т  с у б у о т а ҕ а 
«Идэһэ-2013» дьаарбаҥкаҕа 
2400 тыһ. солк. т/х бородууксуй-

ата атыыга барда. Күрэхтэһиигэ 
«Саамай көхтөөх нэһилиэк» аа-

ты Салбаҥ нэһилиэгэ ситистэ. 
«Хоту-Ас» ООО «Саамай чулуу 
партнер» аакка тигистэ. 

*  *  *

Обрнадзор бэрэбиэркэтинэн 
сибээстээн 21 үөрэх-иитии тэ-

рилтэлэригэр экспедициялар 
бардылар. Ахсынньы 9-17 күн-

нэригэр оскуолаларга обрнад-

зор 30 киһилээх биригээдэтэ 9 
бөлөҕүнэн бэрэбиэркэ ыытыаҕа. 
«Учитель физкультуры-2013» 
күрэххэ Хамаҕатта саха-фран-

цуз оскуолатын учуутала Наза-

рова кыайыыны ситистэ. «Шаг в 
будущее» чэрчитинэн Покров-

скайга 80 оҕо барыахтаах.
*  *  *

Ааспыт нэдиэлэҕэ нэһилиэк-

тэр ФАП-гар 480 тыһ. солк. ми-

эбэл тарҕатылынна. Хатырык 
балыыһатын иккис контура 
үлэҕэ киирдэ, ис өттүгэр үлэлэр 
ыытыллаллар. Балыыһа тас 
үлэтигэр бэдэрээтчит бытаа-

ран биэрдэ. 1 Хомустаахха, по-

ликлиникаҕа үлэлиэхтээх ап-

течнай пууннар экспертизаны 
ааһыахтаахтар.

*  *  *

Улуус баһылыга мантан ан-

тах араас объектары тутар бэдэ-

рээтчиттэр, сакаасчыттар Энер-

госбыкка эрдэ сайаапка түһэрэн 
көҥүлэ суох уот линиятыгар 
холбонууну таһаарбаттарын, 
ыстырааптарга тэбиллибэттэрин 
курдук бэрээдэги олохтуурга со-

рук туруорда. Сыл түмүктэнэ-

рэ чугаһаабытынан сибээстээн 
бюджетнэй счеттарга хаалбыт 
үбү суһаллык уонна көдьүүс-

тээхтик туһанарга үлэ күүскэ 
барыахтаах. 

Бэлиэтэннэ В. КАСЬЯНОВ

Сэтинньи 22 күнүгэр Хаты-

рык нэһилиэгэр сынньалаҥ ки-

инин дьиэтигэр  „Оҕону – дьиэ 
кэргэҥҥэ иитии” диэн улуустаа-

ҕы ток-шоу буолла. Ток-шоуну 
улуустааҕы дьахтар сэбиэтин 
председателэ С. Д. Кобякова эр-

дэттэн былааныгар киллэрэн, 
сүүрэн-көтөн тэрийэн ыытта. 
Дьон-сэргэ кутун туппут „Харах 
Далыгар” биэрии суруналыыһа, 
биһиги биир дойдулаахпыт Геор-

гий Белоусов ыҥырыллан бэрт 
сэргэхтик ыытта. Барбах эрэ 
күөх экран нөҥүө көрөр киһибит 
дойдутун дьонун ыҥырыытын 
алы гыммакка тигинээн кэлбитэ 
санааҕа да астык. Бу тэрээһиҥҥэ 
кэлбит дьон хайаан М.К. Аммо-

сов аатынан Государственность 
музейын дьиэтин таарыйбакка 

ааһыахтарай? Музейга сыл-

дьан история наукатын сүрэҕэр-
быарыгар иҥэриммит, музей на-

учнай сотруднигын М.Н. Попо-

ва интэриэһинэй кэпсээннэрин 
кэлбит эрэ ыалдьыт кэрэхсии 
иһиттэ. Ити кэннэ „Оҕону –дьиэ 
кэргэҥҥэ иитии” ток-шоу саҕа-

ланна. 
Кулууб саалатыгар улуус 

нэһилиэктэриттэн дьон-сэргэ 
толору мустубут. Манна оҕо 
иитиитигэр балай да уопутта-

ах, оҕо иитиитин салаатыгар 
үлэлэһэ сылдьар дьон ыалдьыт-
экспетр буолан сыанаҕа олору-

дулар. Улуустааҕы саастарын 
ситэ илик оҕолор дьыалала-

рыгар хамыыһыйа эппиэттиир 
секретара М.А. Ядрихинская, 
Г.Белоусов ытыктыыр учуу-

тала, кылааһын салайааччы-

та, билигин „Евдокия” сибэкки 
маҕаһыынын хаһаайына Е. Гав-

рильева,  Үөдэй орто оскуолаты-

гар алын кылаас учууталынан өр 
кэм таһаарыылаахтык үлэлээ-

бит үтүөлээх учуутал  Т.Н. Обу-

това, музей научнай сотруднига, 
улуус Бочуоттаах гражданина, 
Бочуот знага орден кавалера 
М.Н. Попова, „Олоҥхо” ассоциа-

ция председателин солбуйааччы 
С.Н. Лукина оҕо итиитин туһунан 
санааларын эттилэр. 

Киһи-аймах баарын туха-

ры биир тыын боппуруостарын 
тула кэпсэтиигэ ток-шоу кыт-

тааччылара бэрт көхтөөхтүк 
кытыннылар. Араас боппуру-

остары биэрдилэр, эппиэттэри 
иһиттилэр. Ордук ийэлэр сана-

аларын үллэһиннилэр, ол гы-

нан баран, аҕалартан Хатырык 
нэһилиэгин аҕа баһылыга А.М. 
Пинигин, 1 Хомустаахтан эдэр-

чи төрөппүт А.А. Кондратьев, 
уопуттаах төрөппүт Е.К. Со-

бакин чаҕылхайдык кытынны-

лар. Ток-шоу түмүгүнэн оҕону 
үлэнэн, амарах сыһыанынан, 
бэйэ холобурунан иитии ордук 
көдьүүстээх буолара ыйылын-

на. Маны таһынан, аҕа оруолун 
үрдэтии, иитии дьиэ кэргэнтэн 
эрэ буолбакка, бүтүн обществот-

тан тутулуктаах диэн санаалар 
чорботулуннулар. Түмүккэ ток-
шоуну тэрийсибит, көхтөөхтүк 
кыттыбыт дьоҥҥо С. Д. Кобякова 
махтал суруктары, сертификат-

тары туттарда.
 М. ПЕТРОВА

ОҔОНУ – ДЬИЭ КЭРГЭҤҤЭ ИИТИИ
Оҕону иитии – 

барыбыт дьыалабыт

Ааспыт өрөбүлгэ, о.э. сэ-

тинньи 17 күнүгэр суол сааха-

лыгар түбэһэн, суорума суол-

ламмыттары кэриэстиир Аан 
дойдутааҕы күн буолбута. Сыл 
саҕаланыаҕыттан биһиги улуус-

пут үрдүнэн 17 суол быһылаа-

на бэлиэтэннэ. Манна 5 киһи, ол 
иһигэр 1 оҕо суорума суоллам-

мыттара, 18 киһи араас эчэй-

иилэри ылбыттара. Бу 17 су-

ол быһылаанын үксүн эр дьон 
оҥорбуттар. Итирик суоппар 
буруйунан 5 суол быһылаана, 
манна 3 сааһын ситэ илик оҕо 
эчэйдэ, биир оҕо сырдык тыына 

быһынна. Суол быһылааннара 
үгүс өттө харсыһыы, эбэтэр мас-

сыына эргийиитэ буолара бэли-

этэннэ.
Бу күн чэрчитинэн Намнааҕы 

ОГИБДД көҕүлээһининэн «Биһи-

ги сүрэхпитин харыстааҥ» диэн 
акция буолан ааста. Акцияҕа 
Нам нэһилиэгин И.С. Гаврильев 
аатынан 1 №-дээх орто оскуола 
7 «а» кылааһын үөрэнээччилэрэ 
(кыл. сал. В.М. Колодезникова), 
төрөппүттэрэ кытыннылар. Ак-

ция сүрүн сыалынан суоппардар 
сэрэхтээх, болҕомтолоох буолу-

улара, чөл туруктаах уруулга 

олоруулара буолла. Акция кэми-

гэр уопсайа 240 кыһыл өҥнөөх 
ыҥырыы суруктаах сүрэхтэр 
түҥэтилиннилэр. 

У б а а с т а б ы л л а а х  с у о п -

пардар! Суол быраабылатын 
тутуһуҥ, итирик туруктаах 
уруулга олорумаҥ, бөһүөлэк 
иһигэр скоростной режими 
тутуһуҥ диэн акция кыттыы-

лаахтара эһигиттэн өссө төгүл 
көрдөһөллөр. Маннык акция сы-

лын аайы салҕанан бара туруо.
О.А.  ПАВЛОВА, ГАИ 

пропагандаҕа инспектора

Инбэлииттэр декадаларын 
чэрчитинэн сэтинньи 20-21 күн-

нэригэр улуус инбэлииттэригэр 
икки күннээх улахан тэрээһин 
ыытылынна. Маҥнайгы күн Н.М. 
Рыкунов аатынан улуустааҕа 
библиотекаҕа нэһилиэктэр обще-

стволарын сорох председателлэ-

рэ уонна активистара кыттыыла-

ах төгүрүк остуол ыытылынна. 
Бу тэрээһиҥҥэ улуус админи-

страциятын үлэһиттэрэ, тэрил-

тэлэр салайааччылара Дьяконо-

ва В.Н., Парников Н.Г., Слепцов 
Л.А., Ядрихинскай С.П., Степа-

нова Т.Н. уо.д.а. кыттыыны ыл-

лылар. Мунньаҕы Дьяконова В.Н. 
салайан ыытта. Улууска инбэли-

иттэр олохторун-дьаһахтарын 
көрөр, үлэлэрин салайар, көмө-

лөһөр, кинилэри түмэр сыаллаах 
администрация иһинэн 17 киһи-

лээх координационнай Совет тэ-

риллибитэ. Совет салайааччы-

тынан Дьяконова В.Н. анаммыта. 
Устаап быһыытынан сылга 2-тэн 
итэҕэһэ суох мустуохтаахтар.

Тэрээһин иккис күнүгэр 
А.Шестаков аатынан сынньалаҥ 
киинигэр улуус бары нэһилиэк-

тэрин инбэлииттэр общество-

ларын председателлэрэ уонна 
активистара декада аһыллыы-

тыгар муһуннулар. Кинилэри 
эҕэрдэлээн Баишева А.М. (адм. 
спец.), Иванова М.С. (общ. предс.), 
Сыромятников И.В. («Сыккыс» 
общ.) уо.д.а. тыл эттилэр. 

Сыл түмүгүнэн үчүгэйдик 
үлэлээбит председателлэр Афа-

насьева Т.Я. (Партизан), Чирико-

ва М.С. (Хатыҥ-Арыы), Прядез-

никова Д.К. (Бөтүҥ), Эверстов 
К.К. (Үөдэй) инники күөҥҥэ сыл-

дьаллара ааттанна. Сыл устата 
араас конкурстар биллэрилли-

биттэрэ. Онно номинациялары-

нан кыайыылаахтар буоллулар: 
«Бастыҥ уһаайба» – Иванова 
З.В. (Хатыҥ-Арыы), «Бастыҥ 
оҥоһуулаах олбуор» – Афа-

насьева Т.Я. (Партизан), «Бас-

тыҥ бааһынай хаһаайыстыба» 
– Исмаков И.С. (Бөтүҥ), «Бас-

тыҥ «Крутой вераж» суоппар» 
– Суздалов Э.И. (Нам), «Бастыҥ 
активист» – Винокурова М.В. 
(Хатырык), «Сыл лидера» – Ва-

сильева О.В. (Нам), «Сыл арый-

ыыта» – Петухов Ю.А. (Нам), 

«Бастыҥ тутааччы» – Федоров 
И.Д. (1 Хомустаах). Сыл бастыҥ 
спортсменнарынан Литвинова 
М.Д. (Хатыҥ-Арыы), Макаров 
М.А. (Хатыҥ-Арыы), Никонов 
В.П. (Нам), ветераннарга Дьяко-

нов И.Г. (Модут) ааттаннылар.
«Ай, ыллаа бииргэ» ырыа 

конкурсун  кыайыылаахтары-

нан Яна Попова (Нам) уонна 
Валентина Цыпандина (Нам) 
буоллулар. Уус-уран оҥоһукка, 
быыстапкаҕа 1-кы миэстэни 
Яковлева А.Д. (Нам), 2-с миэс-

тэни Дьяконова Н.Н. (Хатырык), 
3-с миэстэни Маркова Ю. (Бөтүҥ) 
ыллылар. Быыстапкаҕа «Туску-

лаана» уһуйаан уонна инбэлиит-

тэр дьиэлэрэ үчүгэйдик кытты-

быттарын хайҕыахха эрэ наада.
Сылга биирдэ эмэ кэлэн барар 

инбэлииттэр барахсаттар үчүгэй 
кэнсиэри көрөн, санааларын эти-

нэн, сорох наадалаах боппуруо-

старын быһааттаран барбытта-

рыттан санаалара көтөҕүллэн, 
улаханнык астынан дьиэлэригэр 
тарҕастылар.        

Егор ФЕОФАНОВ, Хамаҕатта 

Сэтинньи ый 6-9 күннэригэр 
«Горнай улууһун Боксаҕа Фе-

дерациятын бирииһигэр» 2000, 
1999, 1997 сыллаах төрүөх уолат-

тарга республиканскай турнир 
буолан ааста. Бу күрэхтэһиигэ 
барыта 14 ыйааһыҥҥа 68 бок-

сер оҕолор кытыннылар. Биһи-

ги улууспутуттан Хамаҕатта 
орто уонна саха-французскай 
оскуолатыттан 3 уол кытынна. 
Уолаттарбыт үһүөн кыайыы 
көтөллөнөн кэллилэр. Хамаҕатта 
орто оскуолатын үөрэнээччитэ 
Протопопов Федя 2000 с. төрүөх 
52 киилэҕэ 2-с миэстэ, саха-
французскай оскуола үөрэнээч-

чилэрэ Черноградскай Володя  
1999 с. төрүөх 46 киилэҕэ 3-с 

миэстэ буолла, Нератов Ньургун 
1997 сыллаах төрүөх 63 киилэ-

ҕэ ситиһиилээхтик кытынна. Бу 
уолаттар үһүөн бэрт кыракый 
Никольскай нэһилиэгиттэн сыл-

дьаллар, уолаттарбыт өссө даҕа-

ны кыракый Ньикольскайдарын 
нэһилиэгин аҥардас улуус, ре-

спублика эрэ иһигэр буолбак-

ка, бүтүн Россия түһүлгэтигэр 
аатырдалларын туһугар алгыс 
тылбытын аныаххайыҥ.

Эмиэ, бу ыйга Пермь куорак-

ка 1997-1998 сыллаах төрүөх уо-

латтарга Россия түһүлгэтигэр 42 
киилэҕэ Винокуров Эрэл (Хаты-

рык) 2-с миэстэни ылан, Россия 
чемпионатыгар кыттар быраабы 
ылла. Уолбутугар Россия чемпи-

онатыгар улахан ситиһиилэри 
баҕарыаҕыҥ.

Зоя Конотова – «Дети Азии» 
көҥүл тустуу чемпионката сэ-

тинньи ыйга 1998, 1999, 2000 
сыллаах төрүөх оҕолорго кө-

ҥүл тустууга Дальнай Восток 
түһүлгэтигэр 32 киилэҕэ 1 миэстэ 
буолан Россияҕа кыттар быраа-

бы ылан күрэхтэһэ бараары сыл-

дьар. Бу улахан күрэхтэһиигэ 
Россияҕа баран бүтүн Нам улуу-

һун чиэһин көмүскүү барар 
оҕолорбут аҥардас барар да 
ороскуоттарыгар ыарахаттары 
көрсөллөр. Аны онно тиийэн оло-

роллоро, аһыыллара – барыта 
улахан үбү көрдүүр. Онон, кыах-

таах тэрилтэ салайааччылара, 
спорду сэҥээрээччилэр бу оҕо-

лорбутугар күүс-көмө буолуҥ 
диэн хаһыат нөҥүө көрдөһөбүн.

Сэтинньи ый 16-17 күннэ-

ригэр Суздаль куоракка мас-
рестлиҥҥэ 1996, 1997 с. төрүөх 
уолаттарга Россия түһүлгэтэ 
буолан ааста. Манна биһиги улу-

успутуттан Аммаҕа Анатолий 
Баишевка дьарыктана сылдьар 
Россия призера, республика чем-

пиона Дьулус Охлопков 74 кии-

лэттэн үөһэ ыйааһыннаахтарга 
чемпион үрдүк аатын сүктэ. Уол-

бутун бу улахан ситиһиитинэн 
эҕэрдэлиэххэйиҥ, инники күрэх-

тэһиилэргэ өссө үрдүк таһым-

наах кыайыылары түстүөҕүҥ.
Сэтинньи ый 17 күнүгэр 

Дьокуускай куоракка «Модун» 
спортивнай комплекска 1996 
-1997 с. төрүөх оҕолорго «үстэ 
төхтөрүйэн ыстаныыга» уонна 
«уһуну ыстаныыга» Нам улуу-

һун биирдиилээн уонна хамаан-

данан бастыыр иһин күрэхтэһии 
буолан ааста. Хомойуох иһин, бу 
күрэхтэһиигэ үгүс нэһилиэктэр 
кыайан кыттыыны ылбатылар. 
Биричиинэтэ - транспорт уонна 
ГСМ өттүнэн хааччыйыы кыал-

лыбатах. Бу үйэҕэ хамнастанан 

үлэлии сылдьар спортинструк-

тордар, олохтоох нэһилиэк ба-

һылыктара болҕомтону уурбаты-

лар. Ол да буоллар, күрэхтэһиигэ 
киирбит Нам 1-кы, 2-с №-дээх, 
Модут, Хамаҕатта икки оску-

оларын үөрэнээччилэрэ кии-

рэн ситиһиилээхтик кыттаннар 
мэдээлинэн, грамотанан наҕа-

раадаланнылар. Ону таһынан, 
улуус үөрэҕин управлениетыт-

тан, спорт уонна эдэр ыччат по-

литикатын управлениетыттан  
бириис тутаннар үөрүүлэрэ өссө 
үрдээтэ. 

Ол курдук, 1997 с. төрүөх 
кыргыттарга «үстэ төхтөрүйэн 
ыстаныыга» 8 м 17 см ыстанан 
Винокурова Люба (НСОШ № 2) 
- 1-кы миэстэ, оруобуна 8 м ыста-

нан Стручкова Виолетта (ХСФЛ) 
– 2-с миэстэ уонна 7 м 69 см 
ыстанан Охолопкова Санаайа (1 
Хомустаах оск.) – 3-с миэстэ бу-

оллулар. 1996 с. төрүөх кыргыт-

тарга 8 м 20 см түһэн Тимофеева 
Мария (1 Хомустаах оск.) – 1-кы 
миэстэни ылла. «Уһуну ыста-

ныыга» 1997 с. төрүөх кыргыт-

тарга Винокурова Люба (НСОШ 
№ 2) – 3 м 60 см ыстанан 1-кы 
миэстэ, Охлопкова Санаайа (1 
Хомустаах оск.) 3 м 44 см ыста-

нан 2-с миэстэ уонна 3 м 39 см 
ыстанан Стручкова Виолетта 

(ХСФЛ) – 3-с миэстэ буоллулар. 
1997 с. төрүөх уолаттарга «үстэ 
төхтөрүйэн ыстаныыга» 11 м 06 
см түһэн 1-кы миэстэни Мест-

ников Айхал (ХСОШ), 10 м 92 см 
ыстанан 2-с миэстэни Соловьев 
Владик (1 Хомустаах оск.) уонна 
3-с миэстэни 10 м 59 см ыстанан 
Суздалов Владик (НСОШ № 2) 
ыллылар. 1996 с. төрүөх уон-

на мантан улахан саастаах уо-

латтарга Попов Владик (Модут 
оск.) 11 м 74 см түһэн 1-кы миэс-

тэ, Колесов Семен (1 Хомустаах 
оск.) 10 м 48 см түһэн 2-с миэстэ 
буоллулар. «Уһуну ыстаныыга» 
1997 с. төрүөх уолаттарга 5 м 28 
см ыстанан 1-кы миэстэни Мест-

ников Айхал (ХСОШ), 5 м 20 см 
ыстанан  2-с миэстэни Соловьев 
Владик (1 Хомустаах оск.) онтон 
4 м 89 см ыстанан  Суздалов Вла-

дик (НСОШ № 2) кыайыылаах 
буоллулар. 1996 с. төрүөх уонна 
мантан улахан саастаах уолат-

тарга Попов Владик (Модут) 5 м 
46 см түһэн 1-кы миэстэни ылла.

Кэлэр 2014  сыл VI – спортив-

най оонньуулар биһигиттэн эл-

бэх бэлэмнэниини, элбэх күрэх-

тэһиини эрэйэллэр. Оонньуу буо-

луо адьас аҕыйах бириэмэ хаал-

ла. Намнар сирэйбитинэн буорга 
баран умса түспэт инниттэн өссө 
өрөйөн-чөрөйөн биэриэҕиҥ.

И.А. УВАРОВСКАЙ – 
КҮРҮЛГЭН, Нам                               

Улуус баһылыгын колонката

ААСПЫТ НЭДИЭЛЭҔЭ
ГАИ иһитиннэрэр

«БИҺИГИ СҮРЭХПИТИН ХАРЫСТААҤ»

Спорт – дьулуур, 
спорт – тулуур СПОРТ СИТИҺИИЛЭРИТТЭН

Миигин тэҥнээҕиҥ 
курдук көр АСТЫНАН ТАРҔАСТЫЛАР

На основании Постановления 
Правительства РФ от 08 июля 
1997 г. «Об утверждении Поло-

жения о паспорте гражданина 
РФ, образца бланка и описания 
паспорта гражданина Россий-

ской Федерации» с 1 октября 
1997 г. по 01 июля 2004 г. осу-

ществлена  поэтапная замена 
паспорта гражданина СССР на 
паспорт гражданина Российской 
Федерации.

За 9 месяцев текущего года 
по Республике Саха (Якутия) 54 
человека не документированы 
паспортом гражданина Россий-

ской Федерации. Данные граж-

дане проживают на территории 
Республики Саха (Якутия) по 
паспортам гражданина СССР об-

разца 1974 года.
В ноябре месяце совместно 

с администрациями муници-

пальных образований поселений 
провели корректировку списков 
граждан, не заменивших паспорт 
гражданина СССР. В ходе про-

верки выявлен 1 гражданин с. 

Кысыл-Сыр МО «Хомустахский 
1-й наслег».

Просим граждан, не заменив-

ших паспорт гражданина СССР 
до конца 2013 года подойти в Тер-

риториальный пункт в Намском 
р-не МРО УФМС России по РС 
(Я) в городе Якутске. 

Перечень документов:
1. Паспорт СССР;
2. Фотография на паспорт 

гражданина РФ;
3. Свидетельство о рождении;
4. Свидетельство о заключе-

нии брака;
5. Госпошлина 200 руб.
В целях повышения эффек-

тивности служебной деятельно-

сти УФМС России по Республике 
Саха (Якутия) по документиро-

ванию паспортами гражданина 
Российской Федерации взамен 
паспортов гражданина СССР 
просим содействовать предста-

вителей органов местного само-

управления, социальной защиты 
и участковых  уполномоченных 
полиции. 

Миграционная служба информирует

ВСЕ О ПАСПОРТЕ

Бэнидиэнньиккэ планеркалар кэннилэриттэн И.Д. Винокуров-
Чаҕылҕан 100 сылын бэлиэтээһиҥҥэ мун-

ньах ыыттым. Эбиэттэн киэһэ Хамаҕатта 
нэһилиэнньэтин кытта көрсүһүүгэ саҥа оску-

оланы уонна спортсааланы тутууну туруо-

рустулар, олох-дьаһах салаатыгар этиилэр 
киирдилэр.

Оптуорунньукка «Сулусчаан» оҕо саа-

дын астыбыт, ол эрэн бытах-итэх сиппэтэх 
өрүттэри ыпсарыахтаахпыт. Бу күн респуб-

ликатааҕы сыана комиссиятыгар «Намком-

мунтеплоэнерго» тарифтарын, тиийбэт доху-

оттарын туһунан кэпсэтии буолла, объекта-

ры араартааһыҥҥа 30% бюджеттэн толуйуу 
барыахтааҕын туоһуластыбыт.

Сэрэдэіэ ОДьКХ министрэ А.З. Колодезников тахса сырытта. 
Граф Биэрэгэр энергияны кэмчилээһиҥҥэ саҕаламмыт үлэни били-

стэ. Аппааны, Хамаҕатта нэһилиэктэрин кытта энергияны кэмчилээ-

һиҥҥэ 169 мөл. солк. муниципальнай контракт түһэристибит, салгыы 
бу үлэ Салбаҥҥа, Түбэҕэ барыаҕа. Ити күн наркотигы тарҕатыыны 
утарыыга, сааһын ситэ илик оҕолор дьыалаларыгар видеоконфе-

ренция буолла.
Чэппиэргэ «Якутэнерго» ОАО-ҕа сүбэ семинарга кытынным, 

манна Нам селотугар баар подстанция кыамтата тиийбэтин, иккис 
уочарат тутулларын, маны таһынан Нам-Аппааны туһаайыыга 5 км 
усталаах «десятка» үрдүк күүрүүлээх линия тардылларын туруо-

рустубут, онно 15 мөл. солк. эрэйиллэр.
Бу күн «Озернай» квартал (Аппааны сэл.) боппуруоһунан ОДьКХ 

министерствотыгар, салгыы тутуу, транспорт министерстволарыгар 
Нам сэл. 4 км асфальт суолу быһаарыстым.

Бээтинсэіэ эбии үөрэхтээһиҥҥэ «Төгүрүк остуол» ыытылын-

на. Бу күн Көбөкөн, Арбын нэһилиэктэригэр тиийэн котельнайдар, 
оскуолалар, социальнай объектар үлэлэрин билистим.

Бу нэдиэлэҕэ сэтинньи 26-29 күннэригэр республикаҕа муни-

ципальнай тэриллиилэр съезтэригэр кыттыыны ыларбынан, бэйэм 
оннубар бастакы солбуйааччыбын А.Я. Яковлевы хаалларабын.

Александр АТЛАСОВ

Араас сылларга бүтэрбит күн-
дү выпускниктары, үлэлээн ааспыт 
коллегаларбытын, үлэлии-хамсыы, 
айа-тута сылдьар коллективпытын, 
үөрэнээччилэрбитин оскуолабыт 80 
сыллаах өрөгөйдөөх үбүлүөйүнэн 
итиитик-истиҥник эіэрдэлиибит!

Үбүлүөйдээх сылга коллектив 
өрө көтөҕүллүүлээхтик үлэлии-
хамсыы сылдьар, үөрэх-билии 
таһыма, оҕо дьоҕура, сатабыла сай-

дарын туһугар бары кыһамньытын 
уурар. Оскуола администрацията, 
профсоюзнай комитета биир сана-

анан салайтаран тэрилтэ үлэтэ тах-

сыылаах буоларын туруулаһар. Ди-

ректоры үөрэх чааһыгар солбуйаач-

чы, Лилия Николаевна Березкина, 

иитии үлэтигэр Николай Михай-

лович Жирков, хаһаайыстыбаннай 
чааска Руслан Афанасьевич Заха-

ров, бухгалтер Дария Викторовна 
Сивцева оскуола араас хайысхатын 
салайаллар. Быйылгы үөрэх сы-

лыгар саҥа специалистар үлэлээн-
хамсаан эрэллэр: А.А. Охлопков – 
информатика учуутала, Н.В. Семе-

нова – нуучча тылын учуутала, Н.М. 
Петрова – социальнай педагог, Н.М. 
Жирков – төрүт культура учуутала.

Профсоюзнай комитет предсе-

дателинэн бэрт таһаарыылаахтык 
Мухина Маргарита Анатольевна 
үлэлиир. Профсоюзнай комитет кү-

рэҕэр кэнники 3 сылга бастакы миэс-

тэҕэ сылдьабыт. Оскуола материаль-

най-техническэй базата сайдарыгар 
кэккэ сылларга сүрдээх элбэх үлэ 
барда. 2008-2011 сылларга сайын 
аайы улуус дьаһалтатын, үөрэх уп-

равлениетын, үөрэх министерство-

тын көмөтүнэн капитальнай өрөмүөн 
ыытыллыбыта. 2010 с. тупсаҕай ту-

туулаах саҥа мастарыскыайы үлэҕэ 
киллэрбиппит. Туттар тэрилинэн, 
станоктарынан толору хааччыллы-

быта. Быйылгы сылга “Антитеррор” 
программанан оскуола таһынааҕы 

күрүө оҥоһулунна.
Оҕону спорт эйгэтигэр уһуйарга 

үгүс үлэ барда. Сыллата спортинвен-

тарь ыларга оскуола бюджетыттан 
харчы көрүллэр. Быйыл үөрэх мини-

стерствотыттан спортинвентарь бэ-

рилиннэ. Бу барыта – оҕолор спорка 
сыстыыларыгар, ситиһии кэлэригэр 
олук буолар. Гиирэ, чэпчэки атле-

тика, дуобат, саахымат, баскетбол, 
волейбол, бокса секциялара бэрт 
таһаарыылаахтык үлэлииллэр. Учу-

уталлар А.Е. Охлопков, С.С. Егоров 
үөрэтэр, эрчийэр оҕолоро номнуо ре-

зультат көрдөрөн эрэллэр. Бу сайын 
буолбут Манчаары оонньууларыгар 
3 оҕобут: Местников Айхал, Попова 
Ангелина, Тимофеева Ньургуйаана 
бэрт ситиһиилээхтик кыттыбыттара. 
Бу кыра оскуолаҕа улахан ситиһии. 
Эһиил буолар Саха сирин норуотта-

рын оонньуутугар өссө элбэх оҕону 
хамаанда састаабьыгар киллэрэргэ 
үлэ барар.

Остолобуойга повардарынан 
Тимофеева Саргылана Семеновна, 
Аммосова Дарья Ильинична оҕоло-

ру минньигэс, тотоойу аһынан хаач-

чыйаллар. Оборудование ыларга 300 
тыс. үөрэх министерствотыттан кэ-

лэн үөрүүбүт муҥура суох. Үлэлиир 

усулуобуйа сайдыыта үлэ хаачы-

стыбатыгар көстөрө саарбаҕа суох.

Үөрэх саҥа стандартарга киирэн 
ирдэбил эмиэ күүһүрдэ. Үөрэтэр 
кылаастары саҥа техниканан, обо-

рудованиенан хааччыйарга балай да 
үлэ барда. Химия, физика, биология, 
ОБЖ, начальнай кылаас, нуучча ты-

ла, саха тыла курдук предметтэргэ 
үөрэх кабинеттарынан хааччыллы-

быта. Бары билэргит курдук, оскуо-

ла үөрэтэр, үлэлиир базата эргэрэн, 
сыллата күүстээх өрөмүөн үлэтин 
ирдиир. Өссө 90-с сыллартан нэһи-

лиэк биир тыын боппуруоһунан са-

ҥа таас оскуола туттарыыта буолар. 
Сыллата үөрэх министерствотыгар, 
правительствоҕа, улуус дьаһалта-

тыгар туруорсуу сылтан сыл көһөн 
испитэ. Былырыын правительство 
председателин солбуйааччы Фео-

досия Васильевна Габышева улуус-

ка отчуоттуур мунньаҕар, 2016 с. 
Хамаҕаттаҕа оскуола тутуутун 
инвестпрограммаҕа киллэрэргэ диэн 
этиитэ үлэлииргэ-хамсыырга, са-

ҥа саҕахтары саҕарга эрэл кыымын 
үөскэтэр.

А.М. ДЬЯКОНОВ,
оскуола директора 

Е.М. Шапошников аатынан Хамаҕатта орто оскуолатын 80 сылынан

ҮБҮЛҮӨЙБҮТҮН СИТИҺИИЛЭРДЭЭХ КӨРСӨБҮТ

ОСКУОЛА БҮГҮҐҐҮТЭ
Көлүөнэ ыччаты иитии-үөрэтии,  

аныгы тэтиминэн  сайдыыга бары 
усулуобуйаны тэрийии оскуола ту-

таах соруга. 
Нам улуууһун  биир кырдьаҕас 

үөрэҕин кыһата, Хамаҕатта орто 
оскуолата  80 сыллаах үбүлүөйүн бэ-

лиэтиир. 2013-2014 үөрэх дьылыгар 
оскуолаҕа 162 оҕо үөрэнэр, 29 педагог 
үлэлиир,  13 кылаас-комплект баар. 
Үөрэхтээһин хаачыстыбата үөрэтии 
хаачыстыбатыттан быһаччы туту-

луктаах. Коллектив биир санаанан 
салайтаран үлэлиир, тиһигин бы-

спакка профессиональнай таһымын 
үрдэтэр, үөрэтии систематыгар саҥа 
инновационнай технологиялары ту-

һанар буоллаҕына, үөрэтии хаачы-

стыбата үрдүүрэ өйдөнөр.  Оскуола 
педагогтара 3 - высшай, 21- I ква-

лификационнай категориялаахтар.  
Дойдуга үөрэтии эйгэтигэр саҥа 

сүүрээннэртэн биирдэстэрэ ФГОС 
киирээһинэ буолар. Алын сүһүөх  
учууталлара бу хайысхаҕа элбэх 
үлэни ыыталлар. Ол курдук, үөрэтии 
ньымата, усулуобуйа тэрийии ин-

ники күөҥҥэ тахсар. Учууталлар 
уопуттара  улуус, республика та-

һымыгар тарҕанар. Ол курдук, Фе-

дорова М.И., Захарова С.А. «Разви-

тие логического мышления детей 
младшего школьника», Петрова Я.Р. 
«Использование опытов как моде-

лей природных явлений на уроках» 
ыстатыйалара «Пути формирова-

ния личности младшего школьника 
в рамках реализации ФГОС» сбор-

никка бэчээттэммиттэрэ. Федорова 
М.И., Захарова С.А. үөрэнээччилэрэ 
«Природа и человек», «Золотое ру-

но» всероссийскай олимпиадаларга 
1,2 миэстэ буолбуттара, Амбросьева 
Е.Д., Захарова С.А., Татаринова Л.В.  
бэлэмнээбит оҕолоро улуустааҕы 
«Ступеньки в науку», регионнааҕы 
«Виноградовские чтения» науч-

най-практическай конференция-

ларга бастыҥнар ахсааннарыгар 
киирбиттэрэ. Учууталлар  профес-

сиональнай таһымнарын үрдэтэр 
сыаллаах «Мотивационно-мобили-

зирующий этап урока по ФГОС»  
конкурска нуучча тылын учуута-

ла Дунаева Е.А. кыайыылааҕынан, 
Парникова Н.А., саха тылын учуу-

тала Дьяконова И.Н., «Два языка-
два крыла» конкурска дипломунан 
наҕараадаламмыттара, кинилэр улэ-

лэрэ «Родной язык в школе» жур-

налга бэчээттэммитэ. ОБЖ учуутала 
Лыткин А.А. «Заменитель гир» ыста-

тыйата Москва куоракка «Первое 
сентября» издательство таһаарар 
«Спорт в школе» сурунаалыгар бэ-

чээттэммитэ.
Үөрэнээччилэр предметнэй 

олимпиадаҕа кыттар көрдөрүүлэрэ 
сыллата улаатар, ол курдук, ааспыт 
үөрэх дьылыгар 11 предметкэ 16 оҕо  
миэстэлэспитэ. Черчение учуутала 
Бурнашева Т.И. уонна технология 
учуутала Захаров Р.А. үөрэнээччи-

лэрэ олимпиада    республиканскай 
этабыгар ситиһиилээхтик кытты-

быттара. Математика учуутала 
Павлова А.И. бэлэмнээбит оҕолоро 
республиканскай дистанционнай, 
СВФУ ыытар  олимпиадаларыгар  
инники күөҥҥэ тахсыбыттара. 

Оскуола научно-методическай 
үлэтин биир сүрүн хайысхатынан 
үөрэнээччилэр чинчийэр улэлэ-

рин тэрийии буолар. «Инникигэ 
хардыы» научнай –практическай 
конференцияҕа, улуустааҕы эко-

логическай конференцияҕа биоло-

гия учуутала Никифорова А.Я. бэ-

лэмнээбит үөрэнээччилэрэ куруук 
инники күөҥҥэ тахсаллар. Быйыл 
оскуолаттан 9 доклад кыттыбытыт-

тан 6 үөрэнээччи үлэтэ бириистээх 
миэстэни ылан, республика таһымы-

гар кыттар быраабы ыллылар.  Рес-

публикатааҕы «Радуга Севера» де-

коративнай-прикладной искусство 
быыстапкатыгар Захаров Р.А., Бур-

нашева Т.И., Николаева Н.А. уһуйар 
оҕолорун үлэлэрэ үрдүк сыанабылы 
ылбыттара.

Үөрэх кыһата инники сайды-

ытын торумнуурга сүҥкэн үлэни 
ыытар.

Ааспыт үөрэх дьылыгар оскуо-

ла коллектива Президент граныгар 
республикатааҕы инновационнай об-

разовательнай бырайыактар уонна 
программалар күрэхтэригэр кыттан, 
республиканскай эксперименталь-

най площадка буоларга кандидат 
статуһун ылбыта. Билигин оскуола 
сайдыытыгар программа сурулла 
сылдьар.

Оскуола коллектива  оҕолору 
спортка сыһыарарга элбэх үлэни 
ыытар.  Ол курдук спортивнай сек-

цияларга, инвентарынан хааччый-

ыыга  улахан болҕомто ууруллар. 
Үөрэнээччилэр улууска, респуб-

ликаҕа ыытыллар күрэхтэһиилэр-

гэ  ситиһиилээхтик кытталлар, ол 
курдук Егоров С.С., Охлопков А.Е. 
дьарыктыыр сүүрүк оҕолоро респу-

бликанскай «На призы ДЮСШ № 5»,  
«Рождественские старты», «Сорев-

нования на призы А.М. Заболоцко-

го», «На призы Эркээни», «На призы 
министра спорта РС(Я)» бириистээх 
миэстэни ылбыттара,  баскетболга, 
волейболга, быйыл ыытыллыбыт 
улуустааҕы  үөрэнээччилэр спарта-

киадаларыгар   оскуола хамаандата  
2-с миэстэ буолбута. Республикатаа-

ҕы «Игры Манчаары» күрэххэ би-

һиги оскуолабыт спортсмен оҕолоро 
төрөөбүт оскуолаларын аатын аат-

таппыттара. 
Оҕолор сайыҥҥы сынналаҥна-

рын тэрийиигэ былааннаах үлэ ба-

рар. Сылын аайы начальнай кылаас 
оҕолорун хабан «Солнышко» сайын-

нарар-чэбдигирдэр лааҕыры алын 
сүһүөх учуутала Федорова М.И. 
салайан үлэлэтэр. Ааспыт үөрэх 
дьылыгар спортивнай хайысхалаах, 
социальнай хайысхалаах лааҕырдар 
үлэлээбиттэрэ. 

Оскуола үүнэр-сайдар, үлэтэ, 
былаана үгүс.

Л.Н. БЕРЕЗКИНА,
директоры үөрэх чааһыгар 

солбуйааччы 

ОЙУУРДААХ КУОБАХ 
ОХТУБАТ, ҮЛЭҺИТ 
КӨМҮСКЭЛЛЭЭХ

Профком  үлэтэ коллектив биир 
өйгө-санааҕа түмүллэн, биир сомоҕо 
буоллаҕына таһаарыылаах, кыайы-

ылаах-хотуулаах буолар.
Биһиги улууска ыытыллар оску-

олалар икки ардыларынааҕы бары 

күрэхтэргэ көхтөөхтүк кыттабыт 
уонна  өр сылларга инники күөҥҥэ 
сылдьабыт. Сүнньүнэн үлэлиир хай-

ысхаларбыт манныктар: культурно-
массовай, спортивно-оздоровитель-

най, хозяйственнай, социально-пра-

вовой, финансово-экономическай. 
Спортивнай күрэхтэргэ сылын 

аайы ыытыллар муус аннынаа-

ҕы балыктааһыҥҥа Захаров Р.А., 
Мокрощупова М.Д., Лыткин А.А., 
Егоров В.С. саамай элбэх балыгы 
хаптараннар маҥнайгы миэстэлэр-

гэ тиксэллэр. Волейболга хаһыс да 
сылын бастаатыбыт. Команданы 
оскуолабыт директора Дьяконов 
А.М. салайар. Бастыҥ оонньооччу-

ларбыт: Охлопков А.Е., Артамонов 
А.В., Павлова А.И., Дунаева Е.А, Кол-

могорова М.Р. уо.д.а.  Теннис күрэҕэр 
саамай эрэнэр киһибит – Иванова 
Н.Н. «Улар» пневматическай саа-

нан ытыыга хамаанданан хаһыс да 
төгүлүн бириистээх миэстэҕэ сыл-

дьабыт. Спортиҥҥа 2-с миэстэ уонна 
абсолютнай ытыыга Харитонов И.В. 
кыайыылааҕынан тахсыбыта. 

Оскуолабыт үлэһиттэрэ Китай, 
Таиланд, Арабские Эмираты, Вьет-

нам, Белоруссия, Франция уонна Ев-

ропа дойдуларын кэрэхсэнэр сирдэ-

ринэн дуоһуйа сынньанан кэллилэр.
Традиционнай тэрээһиннэри-

нэн буолаллар: Учуутал күнүн аҕа 
саастаах коллегаларбытын кытары 
бэлиэтээһин, Саҥа дьылы көрсүү, 
Аҕа дойдуну көмүскээччи уонна 
Аан дойду дьахталларын күннэри-

гэр коллективка туһалаах бэлэхтэри 
үөрүүлээх быһыыга-майгыга тут-

тарыы уо.д.а. Профком үлэтэ манан 
эрэ муҥурдаммат. Үлэһит күннээ-

ҕи кыһалҕатын быһаарарга мэлдьи 
көмөлөһөбүт, туһааннаах боппуру-

остары туруорсабыт. 
Оскуолабыт выпускниктарын, 

араас сылларга үлэлээбит коллега-

ларбытын, үлэһиттэрбитин, биһиги 
нэһилиэккэ үөрэхтээһин саҕалам-

мыта 80 сылынан итиитик-истиҥник 
эҕэрдэлиибит!

М.А. МУХИНА,
профком председателэ, СӨ 

үөрэҕириитин туйгуна

ОСКУОЛАҔА ЭР ДЬОН 
УЧУУТАЛЛАР

Үөрэммит, үлэлээбит оскуолам 
тэриллибитэ 80 сыллаах үбүлүөйэ 
тиийэн кэллэ. 1993 сыллаахха ал-

тынньыга Хамаҕатта орто оскуо-

лата 60 сылын бэлиэтиир бастакы 
улахан үбүлүөйүн тэрийэр комис-

сия председателэ буолан сүүрбүт-
көппүт эбиппин. Оччолорго оскуола 
директора В.И. Эверстов «Үөрэммит 
оскуолаҥ бырааһынньыгын эн са-

лайдаххына табыллар» диэн эп-

питин оннук курдук санаан ылым-

мытым. Онтон ыла номнуо 20 сыл 
ааспыт. 

Мин оскуолаҕа нуучча тылын 
уонна литературатын учууталынан 
үлэбин саҕалыырбар директоры-

нан Г.И. Кривошапкин этэ. Георгий 
Ильич үлэтигэр олус бэриниилээх, 
улахан уопуттаах салайааччы бы-

һыытынан биллэрэ. Элбэхтик кэ-

лэр-барар, булар-талар буолара. 
Георгий Ильич рулоннаах картон, 
улахан форматтаах цветной картон 
бөҕөнү аҕалара, онон карточка, тема-

тическай папка, нагляднай пособия 
оҥосторбут. Оскуола материальнай-
техническэй базата хаҥыырыгар сү-

рүн болҕомтотун уурара. 
Орто оскуолаҕа 1977 сылтан 1996 

сыл саха-француз оскуолата туспа 
барыар диэри үлэлээбит кэммэр сү-

рүн предметтэри эр дьон учууталлар 
кыайа-хото тутан үөрэтэллэрэ. Ол 
курдук математика учууталынан 
В.Г. Кривошапкин үлэлиирэ. Пред-

метин олус сөбүлүүр учуутал уустук 
науканы оҕолорго тиийимтиэ гына 
тиэрдэрэ, «математика куһаҕан, ыа-

рахан» диир оҕо кини кылааһыгар 
суоҕа. Математика кабинетын сэ-

биэдиссэйинэн өр сыл үлэлээбитэ. 
Кабинета толору техническэй ха-

аччыллыылаах, автоматикалаах, 
ону барытын бэйэтэ оҥороро. Аны 
директоры иитэр үлэҕэ солбуйаач-

чынан, организаторынан эмиэ бэйэ-

тэ үлүһүйэн туран үлэлиирэ, күнү 
быһа оскуолаҕа сылдьара. Агитби-

ригээдэ тэрийэн, оҕолор интэриэ-

стэрин таба тайанан иитэр-үөрэтэр 
үлэтигэр биир ньыма буолбута. Аны 
спортсмен, хайыһардьыт. Эмиэ биир 
математик учууталынан Л.П. Фе-

доров үлэлии сылдьыбыта. Бу эмиэ 
наар суоттуу, саахыматтыы сылдьар 
дэгиттэр дьоҕурдаах, методиканы 
баһылаабыт педагогу оройуоннаа-

ҕы үөрэх салаатыгар ылбыттара. 
Лев Павлович ыллыыр талааннааҕа, 
сүрдээх юмордаах буолара. Точнай 
наукалартан биирдэстэрин – физи-

каны Д.М. Новгородов баһылаабыта. 
Кини физиканы сахалыы үөрэтиигэ 
экспериментатор-учуутал буолбу-

та. Үөрэтэр кабинетын лаборато-

рията, көрдөрөр-үөрэтэр пособи-

ета толору, техсредствота ситэри 
буолан оройуоҥҥа бастыҥ үлэлээх 
учууталынан биллибитэ. Дмитрий 
Михайлович профком председа-

телинэн, оскуола директорынан 
ананан эмиэ үлэлээбитэ. Химия 
учууталынан Н.С. Кириллин кэлэн 
бэрт сэргэхтик үлэлээн барбыта. 
Николай Спиридонович эмиэ пред-

метин толору баһылаабыт учуутал, 
үөрэтэр кабинетын уус илиитинэн 
оҥостон кэбиспитэ. Олус үчүгэй 
уруһуйдьут, оформитель буолан 
коллегалара көмөлөһүннэрбиппит 

элбэх. Географияны эдэр, холку 
майгылаах Р.В. Муксунов үөрэтэ 
сылдьыбыта. Историяны И.К. Ва-

сильев өр сылларга үөрэппитэ. Бу 
талан ылбыт предметин эндэппэк-

кэ билэр, история кэрэһиттэрин 
уутуйан кэпсиир учуутал буолар. 
Нуучча тылыгар тыл маастара В.В. 
Ушницкай үөрэтэрэ. Василий Ва-

сильевич киэҥ билиилээх, нуучча, 
саха тылын тэҥҥэ тутан үөрэтэр 
уратылааҕа. Ону таһынан филолог 
эрэ буолбакка уруһуйдьут, фото-

граф, уус, дуобаччыт ааттааҕа. 
Оскуола үөрэнээччилэрин эт-хаан 
өттүнэн эрчийиигэ физкультура 
учууталлара бастакы миэстэҕэ ту-

раллара. Биир оннук учууталынан 
В.И. Эверстов буолар. Василий Ин-

нокентьевич олус эрчимнээхтик 
үлэтин саҕалаабыта, оҕолорго сек-

циялары тиһигин быспакка ыытара. 
Оскуола физзалыгар нестандартнай 
оборудование оҥорон оҕолору дьа-

рыктыырга сөптөөх усулуобуйаны 
тэрийбитэ. Ону сэргэ ориентирова-

ние курдук интэриэһинэй көрүҥү 
сайыннаран оҕолор республикаҕа 
тиийэ биллибиттэрэ. Кэлин органи-

заторынан ананан иитэр үлэни ком-

мунарскай методиканан тэрийбитэ, 
сайынын үлэ-сынньалаҥ лааҕырын 
үлэлэппитэ. Оччолорго оскуолаҕа 
начальнай-военнай подготовка диэн 
баара. Онно уолаттары П.Г. Баишев 
чахчы байыаннайдыы үөрэппитэ. 
Үлэтигэр ирдэбиллээх, туох да 
эҥкилэ суох учуутал анал кабинет 
тэрийбитэ, уолаттары эр киһи бы-

һыытынан иитиллэн тахсалларыгар, 
армияҕа бэлэмнээх буолаллары-

гар улахан кыһамньытын уурбута. 
Павел Гаврильевич кэнниттэн ити 
үлэни С.И. Новгородов салҕаабыта, 
национальнай концепция киирби-

тигэр «Үрүҥ Уолан»диэн предмет 
баар буолбута. Семен Иванович тир 
үлэлэппитэ, уолаттары сахалыы 
көрүҥнэргэ уһуйбута. Уолаттарга 
үлэ уруогун В.П. Черноградскай, А.Г. 
Дунаев, М.М. Черноградскай, А.Г. 
Касьянов араас кэмҥэ үөрэппиттэрэ. 
Бары да тарбахтарыгар талааннаах, 
дьоҕурдаах, Намнааҕы педучилище 
выпускниктара буолаллар.  

   Эр дьон учууталлар сайыҥҥы 
өттүгэр үлэ-сынньалаҥ лааҕырда-

рыгар: совхозка от үлэтигэр, күрүө 
тутуутугар, сайылыкка үлэлээн аа-

спыттара. Ону таһынан обществен-

най поручение киһи аайы баара. 
Онно эбии араас субуотунньуктар 
тиһигин быспакка эргийэн кэлэ ту-

раллара. Ол аайы кинилэр төһүү 
күүс буолаллара.

   Көстөрүн курдук, оскуолаҕа эр 
дьон баһылыыр-көҕүлүүр оруолла-

ах, айылҕаттан бэриллибит салайар 
дьоҕурдаах саха интеллигенциятын 
бэрэстэбиитэллэрэ буолаллар. Ба-

рыны барытын сатыыр, дэгиттэр 
дьоҕурдаах буоланнар, предметник 
эрэ буолбакка, иитэр-үөрэтэр үлэҕэ, 
оскуола материальнай-техническэй 
базата тупсарыгар оруоллара өрүү 
сүҥкэн буолара. Туохха барытыгар 
инники күөҥҥэ сылдьар, эйиэнэ-ми-

энэ диэн аахсыбакка үлэлиир үтүө 
майгылаахтара билиҥҥи көлүөнэ 
учууталларга холобур эрэ буолуон 
сөп. Педколлективка төһөнөн элбэх 
эр киһи баар да, соччонон (аныгы 
сайдыылаах да үйэҕэ)төгүрүччү 
сүүйүүлээх эрэ буолар, кинилэр 
иитэр-үөрэтэр ньымалара оҕолорго 
сабыдыала ураты. 

М.Г. ВИНОКУРОВА,
РФ үөрэҕириитин туйгуна, 

СӨ Учууталларын учуутала, 
Хамаҕатта нэһилиэгин Бочуоттаах 

олохтооҕо

(Төлөбүрдээх төрүөккэ 
бэчээттэнэр)

Сэтинньи 16 күнүгэр, субуота 
күн, Хамаҕатта сынньалаҥ кии-

нин дьиэтигэр тиэтэйэ-саарайа 
элбэх киһи субуста. Бу түмсүү 
«буруйдааҕынан» самодеятель-

най композитор, скульптор, 
Россия Журналистарын союһун 
чилиэнэ, Саха сирин Суруйаач-

чыларын союһун чилиэнэ, «Отуу 
уота» литературнай түмсүү са-

лайааччыта, «Туллук хаара» ме-

лодистар түмсүүлэрин чилиэнэ, 
дэгиттэр талааннаах ылбархай 
ырыаһыт, хомоҕой хоһоонньут, 
уруһуйдьут олуһа, скульптор 
одьунааһа, мелодист бэрдэ, сор-

суннаах суруйааччы, 12 кинигэ 
автора, Хамаҕатта нэһилиэгин 
бочуоттаах олохтооҕо Дунаев 
Александр Григорьевич буолла. 
Кини бүгүн 60 сааһын бэлиэтиир 
уонна «Эргиир» диэн хоһоонно-

рун, ырыаларын, кэпсээннэрин 
хомуурунньугун сүрэхтиир кү-

нүгэр нэһилиэк олохтоохторо, 
атастара-доҕотторо, аймахтара, 
оскуола учууталлара, үөрэнээч-

чилэрэ мустубуттар. Суруйа-

аччы киһи сылдьар ыыра киэҥ, 
атаһа-доҕоро, билсэрэ-көрсөрө 
үгүс буоллаҕа.

Александр Григорьевич, бу, 
өрөгөйдөөх күнүгэр Дьокуускай 
куораттан И.В. Мигалкин са-

лайааччылаах Саха сирин Су-

руйааччыларын союһун делега-

цията кэлбит. Кинилэр ортоло-

ругар бааллар: Е.Г. Старостин-
Байаҕантай – техническэй наука 
доктора, Хотугу сир проблема-

ларын чинчийэр институт сол-

буйааччы директора, поэт, Су-

руйааччылар союзтарын чили-

энэ. А.Н. Гоголев-Сатал – Саха 
сирин Художниктарын союһун 
председателэ, искусство үтүө-

лээх деятелэ, «Симэх» галерея 
салайааччыта, поэт. И.Г. Саввин 
– «Симэх» галерея сүрүннүүр 
специалиһа, норуот маастара, 
художник, суруйааччы. А.Н. 
Бурцев-Салҕааһын – Россия 
Журналистарын союһун чилиэ-

нэ, Саха республикатын Суруй-

ааччыларын союһун чилиэнэ, 
поэт, фотожурналист. И.Г. По-

пова – «Далбар Хотун» суруна-

ал редактора, Россия Суруйаач-

чыларын союһун чилиэнэ, поэт, 
прозаик, тылбаасчыт. И.В. Ми-

галкин – Саха сирин Суруйаач-

чыларын союһун председателэ, 
Амма Аччыгыйа аатынан бири-

эмийэ лауреата, поэт, суруйаач-

чы, кэргэнинээн Зоя Васильев-

налыын ыҥырыллан кэлэннэр 
кыттыыны ыллылар. Суруйа-

аччылар тыл кэрэтин, хоһоон 
хомоҕойун эттилэр-тыыннылар. 
Суруйааччылар саамай үрдүкү 

наҕараадаларын – В.А. Про-

тодьяконов-Кулантай аатынан 
түөскэ иилинэр бэлиэни – А.Г. 
Дунаевка туттардылар. Өссө 
дьонуҥ итинэн эрэ бүппэтилэр. 
А.Н. Гоголев-Салҕааһын Саха 
республикатын культураҕа уон-

на духуобунаска министрэ А.С. 
Борисов сорудаҕынан Эҕэрдэ су-

ругу уонна «Саха сиригэр куль-

тура сайдыытыгар үтүөлэрин 
иһин» бэлиэни дохсун ытыс 
тыаһын ортотугар туттарда.

Улуустааҕы «Отуу уота» 
литературнай түмсүү чилиэн-

нэрэ Иван Бубякин, Василий 
Ушницкай-Сэки, Иннокентий 
Кривошапкин уонна Егор Фе-

офанов кинигэни ырытан тыл 
эттилэр. Кинигэ автора хомоҕой 
тыллааҕын, тылы эргитэ сыл-

дьан таба туттарын, хоһоонноро 
ритмнэрэ, рифмалара үчүгэйин, 
сүһүөхтэрэ тэҥнэрин ыйдылар, 
ол иһин ааҕарга чэпчэкитин, 
өйдөбүллээҕин хайҕаатылар. 
Поэт А.Г. Дунаев литерату-

ра үгүс жанрдарыгар суруйар 
дьоҕурдааҕын сөбүлээтилэр. 
«Эргиир» кинигэни үрдүктүк сы-

аналаатылар.

Суруйааччы Николай Рыку-

нов огдообото Евдокия Ивановна 
Александр Григорьевичка кини-

лэр аҕаларын куруутун ахта-са-

ныы өрө тута, үйэтитэ сылдьары-

гар махтанна. Студенныы сыл-

дьан кини аҕатыгар практикаҕа 
кэлэн үлэлээбитин кэпсээтэ, 
үтүөкэннээх биригэдьиир этэ 
диэн ахтан-санаан аһарда. Ки-

ни кыыһа Вера Николаевна 
бүгүҥҥү юбиляр быыстапка-

тын улаханнык сэҥээрбитин, 
улахан дьоҕурдааҕын, кини 
маһынан, силиһинэн, туойунан, 
оннооҕор уҥуоҕу да бырахпак-

ка дьикти сувенирдары оҥорон 
таһаарарын сөҕө-махтайа кэп-

сээтэ, ол кэнниттэн «Эҥсиэли» 
хаһыат эҕэрдэтин, бэлэҕин тут-

тарда.
1970 с. Хамаҕатта орто ос-

куолатыгар онус кылааһы биир-

гэ үөрэнэн бүтэрбит оҕолоро 
ыраахтан кэлэннэр бу киэһэни 
улаханнык киэргэттилэр. «Са-

ша үөрэнэ сылдьан туохха да 
дьоҕурдааҕа биллибэт этэ, хорга 
да туран ыллаабата, аармый-

аттан сайдан кэлбит этэ. Кэлин 
онтукатын салгыы сайыннаран 
дэгиттэр талаанынан биһигини 
соһутта, сөхтөрдө», – диэтилэр.

Нам улууһун баһылыгын 
аатыттан П.Р. Михайлов кэлэн 
баһылык уурааҕын ааҕан туран 
А.Г. Дунаевка «Муниципальнай 
эйгэ тэриллиитигэр үтүөлэрин 
иһин» бэлиэни туттарда.

Александр Григорьевич ал-

лар атаһа, чугас доҕоро, хомус 
ууһа, эмиэ да ырыаһыт, баянист 

Илья Новиков бэртээхэй ахтыы-

ны оҥордо. Кини «Саха сиригэр 
хомус уустара» диэн саҥа тах-

сыбыт кинигэни, ону тэҥэ бэйэ-

тэ оҥорбут хомуһугар оонньоон 
иһитиннэрдэ уонна доҕоругар 
бэртээхэй, сыаналаах бэлэҕи 
оҥордо.

А.Г. Дунаев 23 сыл устата на-

ар салайар үлэҕэ сылдьыбыта. 
Кэнники 7 сылын Хамаҕаттаҕа 
баһылыгынан үтүө суобастаах-

тык үлэлээбитэ. Кинини кытта 
бииргэ үлэлээбит үлэһиттэрэ, 
тэҥҥэ алтыспыт табаарыстара, 
кулууп уонна оскуола үлэһиттэ-

рэ 14 киһи сценаҕа күргүөмүнэн 
тахсаннар эҕэрдэлээтилэр, биир-

дии бэйэлэрэ сэмэй бэлэхтэрин 
туттардылар. Итинэн кинилэр 
Александр Григорьевиһы сала-

йааччы быһыытынан ытыкты-

ылларын, дэгиттэр талааныгар 
сүгүрүйэллэрин көрдөрдүлэр. 
Скульптор-художник быһыы-

тынан «Соттой» уонна «Кыайыы» 
пааматынньыктарын буор-босхо 
оҥорбутун ыйдылар. Маннык 
улахан үлэлэри дьонугар-сэр-

гэтигэр, төрөөбүт дойдутугар 
чахчы бэриниилээх, патриот 

эрэ киһи оҥорорун бэлиэтээти-

лэр, баһыыба-махтал тылларын 
эттилэр.

Александр Григорьевич уон-

на Розалия Романовна төрөппүт 
оҕолоро, кийииттэрэ-күтүөттэрэ 
бары сценаҕа тахсан тураннар: 
«Биһиги эһигини олус таптыы-

быт, эһигинэн киэн туттабыт», – 
диэн бараннар, кыс хаар ортоту-

гар тыыннаах сибэкки дьөрбөтүн 
туттардылар.

Дунаевтар саас ортолоох 
эдэрчи ыаллар, 2 кыыс, 2 уол 
оҕолоохтор, 12 сиэннэннилэр. Бу 
айылҕа биэрбит «баайа» буолар. 
Сиэннэр бары, туспа бөлөхтөөн, 
сиэттиспитинэн эһэлээх эбэлэ-

рин эҕэрдэлии сценаҕа тахсал-

лар. Көтөххө да сылдьааччылар 
бааллар. Кинилэр бэйэлэрэ туспа 
ырыалаах-тойуктаах, көрүдьүөс 
дьон буолан биэрдилэр.

Бу киэһэ хас эҕэрдэ тыллар 
быыстарыгар Александр Дунаев 
айымньыларынан үгүс ырыа ыл-

ланна, элбэх хоһоон ааҕылынна. 
Хамаҕатта талааннара бары 
кытыннылар. Эмилия Никитина 
«Чыычаах», «Тупсууна» түмсүү 
«Хамаҕатта – мин дойдум», 
Альберт Кобяков «Кэрэчээнэ», 
Руслан Захаров «Тапталлаах 
Хамаҕаттам», Надежда уонна 
Михаил Макаровтар «Тыыннаах 
сибэккилэр», Татьяна Гаврилье-

ва «Олоҕум аргыһа», Григорий 
Дунаев «Алаас кыыһа» диэн 
ырыалары ыллаатылар. Николай 
Жирков уонна Антонина Хари-

тонова «Анабыллар» диэн хо-

һооннорун бөлөҕүн өрө күүрүү-

лээхтик аахтылар. Автор бэйэтэ 
4 ырыаны толордо. Л. Андросова 
туруоруутугар «Шейк» уонна 
«Анабылы» үҥкүүлээтилэр.

Биэчэр түмүгэр Александр 
Григорьевич уонна кини кэргэ-

нэ Розалия Романовна кэлбит 
ыалдьыттарга баһыыба-махтал 
тылларын эттилэр. Ыраахтан 
кэлбит ыалдьыттарга автор 
бэйэтин кинигэтин биэртэлээ-

тэ. Мин өйдүүрбүнэн өтөрүнэн 
маннык үчүгэй, үрдүк таһым-

наах биэчэр ыытылла илигэ. 
Ыҥырыылаах ыалдьыттар «Кэ-

скил» балаҕаҥҥа тахсан сы-

лаас, үүттээх чэй иһиилэринэн 
үтүөкэннээх тэрээһин түмүк-

тэннэ.
Егор ФЕОФАНОВ, 

Хамаҕатта 

Э й и г и н  « Э р г и и р »  д и э н 

кинигэҥ күн сирин көрбүтүнэн 

үөрэн-көтөн туран эіэрдэлии-

бин!

Айар кутуҥ аргыстастын, 

иэйэр кутуҥ эҥэрдэстин диэн 

туран анабыл хоЇооммун бэлэх 

уунабын.

ХАМАҔАТТА 
ХОҺУУНА

Суруйааччы, мелодист, 
ырыаЇыт, уруЇуйдьут 
Александр Дунаевка

Кириэс-Кытыл дьоһун уола,
Хамаҕатта хоһууна,
Өлөксөөндүр уһун суолуҥ
Сибэккинэн симэннин.

Бэйиэт буолуу – туспа үөрүү,
Айыылартан ананыы,

Хоһоон тылын көрдөөн булуу – 
Үйэлэргэ дьоллонуу.

Истиҥ иэйии, нарын ырыа
Иһилиннин кытылгар,
Чоруун тыллаах нүһэр ырыа
Кутулуннун кырдалгар.

Ойор-тэбэр оҕо сааһыҥ
Оонньоон-күлэн аастаҕа,
Күрдьэн иһэр элбэх хаарыҥ
Күҥҥүн-дьылгын эптэҕэ.

Тоҕо эрэ, түһүү биэтэк
Улам тэйэн эрдэҕэ,
Онтон, сэгээр, түмүк биэтэк
Ыган-кэлэн истэҕэ.

Ону билэн, сааһыҥ ылан,
Ыгылытан эрдэҕэ,
Ырыа ыллаан, хоһоон айан
Үлүмнэһиэҥ турдаҕа.

Эдэр уоллуу этэн-тыынан,
Эрчимирэн иһиий дуу,
Тахсыы-түһүү суолун хайан,
Кынаттанан көтүүй дуу?

Бэйэҥ этэр бэргэн тылыҥ – 
Олох кырдьык охсуһуу,
Онно тиийэр сүрүн сыалыҥ – 
Дабааннары дабайыы.

Хатан тымныы, итии куйаас
Эккин-хааҥҥын эрчийдин,
Дойдуҥ-дьонуҥ истиҥ, сылаас
Салгын тыына илгийдин!

Эҕэрдэни кытта 
Ю.В. ПОТАПОВ-САРГЫН

Сэтинньи 16 күнэ, 2013 сыл, 
Хатырык

(Рецензия)
Суруйааччы буолбатах ки-

һиэхэ суруйааччы айымньытын 
табатык ырытар уустук курдук. 
Дунаев Александр Григорьевич 
1985 с. оскуола директора, 1989 
с. Хамаҕатта нэһилиэгин сэбиэтэ, 
1994 с. республикатааҕы норуот 
айымньытын специалиһа, 1995 с. 
Ил түмэн бастакы председателин 
Е.М. Ларионов көмөлөһөөччүтэ. 
Өссө хонтуруоллуур комис-

сия специалиһа. Икки быыбар 
устата Хамаҕатта нэһилиэгин 
баһылыга. Мин 1978 с. «Туллук 
Хаара» мелодистар түмсүүлэ-

рин үлэлэтиэхпиттэн ыла мело-

дист. «Отуу уота» литературнай 
түмсүү чилиэнэ, билигин предсе-

дателэ. Онон, А.Г. Дунаевы олоҕу 
эргитэ сылдьан иҥэн-тоҥон бил-

бит киһинэн ааҕабын.
Суруйааччы буолуон инни-

нэ айымньыларын ааҕан баран 
«уутун-хаарын ыган биэрдэх-

хинэ суруйааччы буолуоҥ», 
-диэбитим. Ол эппитим туолла, 
суруйааччы буолла. Быйыл 2013 
с. «Эргиир» диэн кинигэтигэр 83 
хоһоон, 14 ырыа, элбэх кэпсээн 
киирбит. Хоһооннорун аахтахха 
уута-хаара ыгыллыбыт. «Эрги-

ир» хоһоонуттан:
Киһи олоҕо – эргиир дьылҕата,
Дабайар дабаан бүппэт сүүрүгэ...
Кэм кэрдии салҕана туруута,
Көрсүһүү-арахсыы бүппэт аартыга...
Эбэтэр: «Кырыйдым ээ» – диэн 

сууланыы
Эрдэ кырдьарга бас бэринии!
«Кыайыам суоҕа» диэн суланыы –
Олоххор эрэли сүтэрии!
Александр Григорьевич Иван 

Арбитаны ааҕара тута биллэр.
Арбита сүбэтэ: Төһөҕө даҕаны, 

көмүһүөм,
Бэйэҕин итэҕэс өйдөөмө,
Мин эрэ мөлтөхпүн, мин өлүөм,
Сарбыллыам диэн тылы көрдөөмө.

Арбитаны санаабычча Арби-

талыы, ааҕааччы чэпчэкитик ис 
хоһооҥҥо олуттубакка дэгдэйэн 
олорон улгумнук ааҕар хоһоонун 
суруйуоххун баҕаран кэлэҕин.

Александр Григорьевич эл-

бэх уустук түгэннэри хабан су-

руйар: айылҕа бэлэхтэрин, оло-

рор түөлбэлэри, көрдөөх түгэн-

нэри, сүбэлэри, олоххо көстөр 
сиэрдэри, мунчаарар санаалары. 
Судаарыстыба дьиэ кэргэнтэн 
тутуллар. Александр григорье-

вич аймахтарыгар, кэргэнигэр, 
оҕолоругар, төрөппүттэригэр 
махталын, тапталын төкүнүтэ 
сылдьан суруйар. Холобура, бу 
«Эргиир» кинигэтигэр кэргэнин 
туһунан 17 хоһооҥҥо иһирэхтик 
ахтыбыт.

«Элбэх тыл сымсах, аҕы-

йах тыл минньигэс» диэччилэр. 

Хоһооннор миэстэтигэр курдук-

тарын иһин уу бычыгырыар диэ-

ри симтэххэ киһи дууһатыгар 
дьэдьэн сытын курдук киириэх 
эбиттэр.

Анабыл хоһоону суруйдах-

хына ол киһигин оҕолоругар, 
бар дьонугар үйэтитэҕин. Бу 
кинигэҕэ элбэх анабыл хоһоон 
киирбитин биһириибин. Анабы-

лы үтүө эрэ тылынан симээбэккэ 
тугу оҥорбутун чорботон кил-

лэрэр ордук буолсу. Миэхэ да 
анабыллар бааллар, ол дьоҥҥун 
көрүстэҕин ахсын көтүппүккүн 
булан иһэҕин.

«Ырыаларым сир ийэни си-

миигит» төбөҕө 14 ырыа нуотала-

ан суруллубут. Үчүгэй ырыалар. 
Александр биир да түмсүүнү, 
кэнсиэри көтүппэт «Туллук Ха-

арын» активнай кыттааччыта.
Убайдарбыт, урукку мелоди-

старбыт айар миэтэттэригэр, са-

халыы иэйиигэ киирэ сатыырбыт 
ордук буолсу.

«Ахтыылар, тэттик кэпсээн-

нэр» төбөҕө, олорон ааспыт дьо-

ну, пенсияламмыт, сибилигин 
үлэлээн тыылла-хабылла сыл-

дьааччылары кытта алтыспы-

тын туһунан сиһилии суруйбут. 
Манныктары сибээстээн тэнит-

тэххэ, сэһэҥҥэ кубулуйан барар. 
Буолбуту буолбутунан көрдөрүү 
историческай үйэтитиигэ хо-

лоонноох. Көрүдьүөс кэпсээн 
ааҕааччыны сэргэхситэр. Хаар-

тысканы кинигэҕэ киллэрии олус 
сыаналаах, бириэмэ ырааттаҕын 
ахсын музейнай экспонат буо-

лар. Сорох боростуойдук ин-

формация курдук суруллубуту 
сөбүлээбэт, сорох олус ойуула-

ан, мускуйан тугу ааҕан иһэргин 
умнуоххар диэри суруйары 
сөбүлээбэт. Онон прозаик буол-

батах киһи кэпсээннэри ырыта-

рым уустук.
Биһиги түмсүүбүт «Отуу 

Уота» сиппит-хоппут элбэ-

ҕи үөрдэр, сороҕу мунчаар-

дар, ааспыты санатар, ыры-

анан күндүлүүр лирическэй 
иэҕиилээх «Эргиир» диэн ки-

нигэни эбиммитэ олус үөрүү-

лээх. Александр Григорьевич 
айар уота өссө күөдьүйэн, кини 
сылааһыгар иэнигийэ иттэ кэ-

лээччилэр элбии туралларыгар 
баҕаран туран учуутала, суруй-

ааччы В.В. Ушницкай – Сэки 
хоһоонунан түмүктүөхпүн ба-

ҕарабын.
Күн сиригэр уол оҕо төрөөн
Күөх сыыргын өссө дабай,
Дунаай!
Сиргэ кэлбит Эн иэскин төлөөн
Элбэх кинигэни, оҕолон, дабаай!
И.А. БУБЯКИН – ЧӨҤӨЧӨК, 

«Отуу уотун» кыттааччыта

Бэлиэ түгэн

ДЭГИТТЭР ТАЛААҤҤА СҮГҮРҮЙЭН

БЫРААТЫМ ТЭҐЭ САНЫЫР КИҺИМ, ӨЛӨКСӨӨНДҮР!

Арба, маны аахпытыҥ дуо?

«ЭРГИИР»–СЭРГЭХ КИНИГЭ

«Отуу уота»

Кэрэни кэрэхсиир, кэскили түстүүр «ТУЙМААДА» хаһыакка 
2014 сыл бастакы аҥарыгар сурутуу ыытыллар. Сурутуу сүрүн 
бирииһэ – 150 тыһыынча солкуобай. Маны сэргэ сыаналаах бирии-

стэр бааллар: улахан ЖК-телевизор, холодильник, аныгы суотабай 
телефон о.д.а. Алта ыйга толору суруттарбыттар эрэ бириистээх су-

рутууга кытталлар. 
«ТУЙМААДА» хаһыакка общество, политика, экономика туһу-

нан кырдьыктаах суруйуулар, ону сэргэ «Олох көстүүлэрэ», «Дьылҕа 
хаан», «Эйгэ», «Баай байанай», Иччи», «Таптал таабырына», «Көр-
күлүү» о.д.а. балаһалар бэчээттэнэллэр.

Сурутуу сыаната 6 ыйга маннык: Дьокуускайга уонна киин улу-

устарга – 805 солк. 62 харчы, Бүлүү бөлөх улуустарыгар – 928 солк. 
62 харчы, хотугу улуустарга – 990 солк солк. 30 харчы.

Көхтөөхтүк сурутуҥ, бириистэ сүүйүҥ!
«ТУЙМААДА» редакцията

«ТУЙМААДА» ХАҺЫАККА – 
СҮҮЙҮҮЛЭЭХ СУРУТУУ

ХАРАТААЛА ААСПАТ 
БИЛЛЭРИИЛЭРИГЭР ЭБИИ

Кэллэххитинэ этиэҕим диэбитим: 
«Фрунзелар, Фрунзе диэн ааккытын 
уларыттарыҥ»,-диэҕим, «Саха омугун дьоно 
олорор бөһүөлэгэ, Фрунзе аатын сүгүө суох-

таах, нэһилиэк былыргы дьиҥ сахалыы аата 
төннүөхтээх. Паспоргытыгар да суруллара 
омнуолаах»,-диэн эппитим. «Ити этиибин 
Партизаннарга элбэхтик тиэрдибитим, кэ-

лин партизанныыр ааттарыттан кыбыста 
сылдьыбаттарын туһугар, хос-хос сиэннэ-

рэ кыайыах, сахалара уһуктуох тустаах!»-
диэн турабын, «Никольскайы да тумнубат, 
кинилэргэ да сыһыаннаах», онтон «Искра 
кырдьык Кыым буолуохтаах этэ»,-диибин. 
«Өлүөнэ диэмэҥ, Элиэнэ диэҥ!»,- диэччи, 
Илгэ иитээччи, Үтүөҕэ үөрэтээччи ХАРЫС-

ХА УОЛА ХАРАТААЛА ХАРАТААЛА.

Убаастыыр убайбытын ЭВЕРСТОВ СТЕПАН ПРОКОПЬЕВИҺЫ 
күн сирин көрбүт дьоһуннаах күҥҥүнэн – 65 сааскын туоларгынан  
итиитик-истиҥник эҕэрдэлиибит!

Баҕарабыт саха чиргил тиит маһыныы кытаанах доруобуйаны, 
күүстээх санааны, оҕолоргутугар өйөбүл буолан үйэҕит уһаатын 
диэн  алгыспытын тиэрдэбит.

Бары үтүөнү баҕаран туран «Эҥсиэли» такси бары үлэһиттэрэ

ИЇИРЭХ ТЫЛЛАР

От 26 ноября 2013 года
ИЗВЕЩЕНИЕ

В соответствии с Земельным кодексом 
Российской Федерации, информируем 
о предоставлении в аренду земельных 

участков, по адресу:
* Хомустахский 1-й наслег, с. Кысыл-

Сыр, ул. Новая, 28 площадью 20000,00 кв.м, 
для сельскохозяйственного производства;

* Хомустахский 1-й наслег, ур. Хоноо 
отого площадью 20000,00 кв.м, под ЛПХ по-

левой земельный участок);
* Никольский наслег, о. Сэдэнэ, ур. Ойбон 

площадью 15000,00 кв.м, под ЛПХ (полевой 
земельный участок);

* Хамагаттинский наслег, с. Крест-
Кытыл, ул. Г.И. Дунаева, 7, площадью 
2022,00 кв.м, под индивидуальное жилищное 
строительство;

* Хамагаттинский наслег, с. Крест-
Кытыл, ул. И.С. Гаврильева, 7, площадью 
1791,00 кв.м, для размещения индивидуаль-

ной жилой застройки;
* Хатын-Арынский наслег, с. Аппаны, И. 

Винокурова, 36, площадью 1200,00 кв.м, под 
индивидуальное жилищное строительство;

* Кебекенский наслег, с. Харыялах, ул. 
Лесная, 11, корп. 1 площадью 1380,00 кв.м, 
под ЛПХ (приусадебный участок).

За справками обращаться в администра-

ции соответствующих наслегов.
Директор Р.К. Колодезников

Опубликование о предоставлении зе-

мельного участка находящегося по адресу: с. 
Крест-Кытыл, ул. И.Л. Еремеева, 11, площа-

дью 1841 кв.м, под ИЖС в соответствии с Зе-

мельным кодексом РФ считать отмененным.
Директор Р.К. Колодезников

1. МКУ «УСХ Намского улуса» проводит 
отбор получателей субсидий из местного 
бюджета МО «Намский улус» за счет суб-

венций предоставляемых из государствен-

ного бюджета Республики Саха (Якутия), 
на поддержку сельскохозяйственного про-

изводства для осуществления отдельных 
государственных полномочий в 2013 г., по 
направлению: «Табунное коневодство»: 
«Сельскохозяйственным организациям, 
крестьянским (фермерским) хозяйствам, 
индивидуальным предпринимателям, сель-

скохозяйственным потребительским коо-

перативам на возмещение части затрат на 
содержание маточного поголовья лошадей 
– кобыл, по ставке на 1 голову кобылы исхо-

дя из данных официальной статистической 
отчетности на начало года;

Получатели субсидий должны соответ-

ствовать следующим критериям:
а) наличие кобыл, по данным официаль-

ной статистической отчетности;
б) наличие свыше 240 голов кобыл, по 

данным официальной статистической от-

четности».
Получатели субсидий должны выпол-

нить следующие условия:
а) выполнение плановых показателей, 

предусмотренных соглашением о предо-

ставлении субсидий;
б) предоставление статистических и ве-

домственных отчетов Управлению.
2. Перечень документов, предоставля-

емых всеми заявителями для участия в 
отборе на получение субсидий из местно-

го бюджета Муниципального образования 
«Намский улус»:

— заявление на участие в отборе;
— сельскохозяйственные кооперативы 

предоставляют копию положительного за-

ключения ревизионного союза;
— крестьянские (фермерские) хозяй-

ства, включенные в реестр – Ассоциации 
крестьянских (фермерских) хозяйств Ре-

спублики Саха (Якутия) и России.
— выписку из Единого государственного 

реестра юридических лиц или заверенную 
копию такой выписки (для юридических 
лиц), полученную не ранее чем за шесть 
месяцев до дня размещения в средствах 
массовой информации извещения о прове-

дении конкурса;
— выписку из Единого государствен-

ного реестра индивидуальных предпринимателей или 
заверенную копию такой выписки (для индивидуальных 
предпринимателей), полученную не ранее чем за шесть 
месяцев до дня размещения в средствах массовой инфор-

мации извещения о проведении конкурса;
— копию отчета об отраслевых показателях деятель-

ности организаций АПК по форме № 6-АПК (годовая, 
вновь созданной организацией – квартальная за текучий 
год), заверенную организацией для юридических лиц (для 
крестьянских (фермерских) хозяйств – информация о 
производственной деятельности крестьянского (фермер-

ского) хозяйства по форме № 1 – К(Ф)Х;
— копия с статистического отчета по форме 3 – фер-

мер; 24 – СХ;
— банковские реквизиты.
3. Установить срок приема заявок с предоставлением 

требуемых документов, согласно Правилам предоставле-

ния субсидий: с 09 часов 00 минут 28 ноября до 18 часов 
00 минут 11 декабря 2012 г.

4. Информация размещена на официальном сайте МО 
«Намский улус» www.sakha.gov.ru.

5. За условиями конкурсного отбора обращаться: в 
МКУ «УСХ Намского улуса» (каб. 104, 207 в администра-

ции МО «Намский улус»), специалистам сельского хозяй-

ства наслегов. Справки по тел. 41-2-82, 41-7-55

БИЛЛЭРИИЛЭР

АКЦИЯ! «Алмазкредитсервис» дарит «Новогодние 
скидки» только для своих пайщиков до 25 декабря по 
сниженным ставкам, спешите.

Раб. тел. 41-2-85, 89241779961

Тэрийэн таһаарааччылар: СР Правительствота, «Нам улууһун «Эҥсиэли» хаһыат редакцията» 
автономнай учреждение. Сибээс, информационнай технологиялар уонна маассабай коммуникациялар 
эйгэлэригэр кэтээн көрүүгэ Федеральнай сулууспа СР управлениетыгар 2012 с. олунньу 7 күнүгэр ре-

гистрацияламмыт нүөмэрэ — ПИ №ТУ14-0216.

«ЭҤСИЭЛИ» - Нам улууһун хаһыата.
678380, Саха Республиката, Нам улууһа, Нам сэл., Заложнай уул. 4.

E-mail: Namtsy41141@mail.ru; editor@namtsy.sakһa.ru

Сурукка ааккытын-суолгутун, үлэҕитин, дьиэҕит аадырыһын чопчу ыйыҥ. Редакцияҕа 
киирбит суруктар төннөрүллүбэттэр. Автор этэрэ хаһыат санаатыныын мэлдьи биир буолбат.

ОТДЕЛЛАР:
редакторы солбуйааччы — 41496,
суругу тиһии,
хаһыаты таҥыы — 41332,
бухгалтерия — 41141,
факс — 41141, 41496.

Редактор В.Г. КАСЬЯНОВ «Эҥсиэли» хаһыат
РИС талылынна, таҥылынна

уонна бэчээттиир сыаҕар бэчээттэннэ.
Аадырыһа: Нам сэл. Заложная уул. N4
Формата А3. Кээмэйэ 1,5 бэчээт. лиис

Көҥүл сыананан атыыланар
Индексэ — 54889. Тираһа — 2039

Бэчээккэ илии баттаныытын графига —
12:00 ч. 26.11.2013 с.

Бэчээккэ илии баттанна —11:20 ч. 26.11.2013 с.

СЫМЫЙА ДАСТАБЫРЫАННЬАЛААХ СЫЛДЬЫБЫТ
Ааспыт нэдиэлэҕэ 11 киһи кырбаммыт, 3 уоруу тахсыбыт. Бары-

та 3 киһи сүппүт. Ол курдук, сэтинньи 19 күнүгэр Нам с. олохтооҕо 
гр. Ш. биллэрбитинэн кини кэргэнэ гр-ка Ш. сэтинньи 14 күнүгэр 
дьиэтиттэн тахсан барбыт уонна төннүбэтэх, көрдөөһүн түмүгэр 
гр-ка Ш. Аммосов уул. көстүбүт. Сэтинньи 20 к. сааһын ситэ илик 
П. көрдөөһүн туһунан матырыйаал киирбит. Сэтинньи 24 к. балыы-

һа хирургическай отделениетыттан биллэрбиттэринэн сааһын ситэ 
илик С. операцияланан баран көҥүлэ суох баран хаалбыт, бу кыыс 
булуллан төрөппүттэригэр туттарыллыбыт. Сэтиньи 19 к. Түбэҕэ 
гр. П., 1964 с. төрүөх, сэтинньи 21 к. Көбөкөҥҥө гр. О., 1983 с. төр., сэ-

тинньи 21 к. Намҥа гр. Г., 1988 с. төр. өлбүттэр. Сэтинньи 20 к. куорат 
отделыттан гр. П.-тан 150 тыһ. солк. ылбыттарын туһунан матырый-

аал киирбит. Сэтинньи 20 к. эмиэ куорат отделыттан гр. А. сымыйа 
водительскай дастабырыанньалаах сылдьан түбэспитин туһунан 
матырыйаал ыытыллыбыт. Сэтинньи 24 к. Дьокуускай-Нам суолун 
72 км массыына сатыы киһини түҥнэри көппүтүн туһунан «Суһал 
көмөттөн» биллэрбиттэр. Бэрэбиэркэ түмүгэр 1 Хомустаах олох-

тооҕо гр. Н. «Тойота Кроун» массыынаны ыыта сылдьан суол устун 
хааман испит Хамаҕатта олохтооҕун гр-ка Д.-ны түҥнэри көппүт. 
Сэтинньи 20 к. Нам с. олохтооҕо гр. М. биллэрбитинэн сэтинньи 18 к. 
Нам 2 №-дээх оскуолатын таһыгар оҕолор биир кыыһы сордообуттар.

ИДьУО иһитиннэрэр

Убаастыыр чугас дьоммутугар Жир-

ковтарга Михаил Николаевичка төрөппүт 
ийэтэ,Елена Николаевнаҕа хотуна, оҕолорго 
эбээлэрэ,Нөмүгү олохтооҕо, Ытык кырдьаҕас, 
үлэ, тыыл ветерана, сэрии огдообото

ЖИРКОВА 
Мария Михайловна

93 сааһыгар ыалдьан олохтон туораабытынан 
дириҥ кутурҕаммытын биллэрэбит.

Хамаҕаттаттан дьүөгэлэрэ: В.Р. 
Полищикова, В.В. Москвитина, А.С. 

Иванова, З.И. Осипова

Күндүтүк саныыр күтүөппүтүгэр Валерьян 
Прокопьевичка, бырааппытыгар Прокопийга, 
балтыбытыгар Аннаҕа, чугас аймахтарыгар 
таптыыр уола, убайдара

АРГУНОВ 
Дмитрий Валерьянович

ыалдьан күн сириттэн олохтон туораабытынан 
дириҥ кутурҕаммытын тиэрдэбит.

Винокуровтар, Троевтар, Рожиннар

Күндү тапталлаах аҕабыт, эһээбит, хос 
эһээбит, үлэ, тыыл ветерана

СИВЦЕВ 
Николай Гаврильевич

83 сааһыгар ыарахан ыарыыттан күн сирит-

тэн барбытын дириҥник курутуйан туран 
иһитиннэрэбит. 

Оҕолоро, кийииттэрэ, күтүөттэрэ, 
сиэннэрэ, хос сиэннэрэ

Убаастыыр кырдьаҕас күтүөппүт
СИВЦЕВ 

Николай Гаврильевич
олохтон туораабытынан бары оҕолоругар, 
сиэннэригэр дириҥ кутурҕаммытын тиэрдэбит.

Алексеевтар дьиэ кэргэттэрэ

Убаастыыр күтүөппүт
СИВЦЕВ

Николай Гаврильевич
ыарахан ыарыыттан өлөн олохтон туораабыты-

нан оҕолоругар, сиэннэригэр, хос сиэннэригэр, 
чугас аймахтарыгар дириҥ кутурҕаммытын 
тиэрдэбит.

Алексеевтар, Афанасьевтар, Сидоровтар

Күтүөппүт
СИВЦЕВ

Николай Гаврильевич
уһун, ыарахан ыарыыттан өлбүтүнэн оҕолору-

гар, сиэннэригэр, бары аймахтарыгар дириҥ 
кутурҕаммытын тиэрдэбит.

Федоровтар

Күндүтүк саныыр саҥаспыт, кийииппит, Нам-

нааҕы гимназия учуутала Винокурова Дарья Ни-

колаевна, кэргэнэ Винокуров Владимир Васи-

льевич уонна оҕолоругар тапталлаах эһээлэрэ
СИВЦЕВ 

Николай Гаврильевич
ыалдьан күн сириттэн күрэммитигэр дириҥ 
кутурҕаммытын биллэрэбит.

Модуттан Винокуровтар аймахтар

Үөлээннээхпит, биир дойдулаахпыт, үлэ, 
тыыл, ССКП, сибээс ветерана

СИВЦЕВ 
Николай Гаврильевич

олохтон барбытынан оҕолоругар Гаврилга, 
Николайга, Дарияҕа, Марияҕа, кийииттэригэр, 
күтүөттэригэр, сиэннэригэр, бары аймахтары-

гар дириҥ кутурҕаммытын биллэрэбит.
В.Н., И.И. Сивцевтэр, Р.Д., В.В. 

Матвеевтар уонна кинилэр оҕолоро

Күндү дьүөгэбитигэр, Нам улууһун гим-

назиятын учууталыгар Винокурова Дария 
Николаевнаҕа, кэргэнигэр Владимирга, оҕо-

лоругар Айсеҥҥа, Владаҕа тапталлаах аҕата, 
эһээлэрэ, үлэ, тыыл ветерана

СИВЦЕВ
Николай Гаврильевич

ыарахан ыарыыттан күн сириттэн туораабыты-

нан дириҥ кутурҕаммытын тиэрдэбит.
Дьүөгэлэриҥ: Шура, Октя, Оксана, Люда

Балтыларбытыгар, бырааттарбытыгар, 
бырааппыт

ПАВЛОВ
Виктор Петрович

соһумардык ыалдьан күн сириттэн барбытынан 
дириҥ кутурҕаммытын биллэрэбит.

Үөдэйтэн эдьиийдэрэ, балтылара

Көбөкөн нэһилиэгин олохтооҕор, балтыбы-

тыгар Олесова Елена Петровнаҕа, чугас аймах-
билэ дьонугар, оҕолоругар Надяҕа, Петяҕа, 
Айаалга уола, бырааттара, убайдара

ОЛЕСОВ
Егор Петрович

эмискэ олохтон хомолтолоохтук туораабытынан 
дириҥ кутурҕаммытын тиэрдэбит, аһыыгытын 
тэҥҥэ үллэстэбит.

Москвитин Н.Н. дьиэ кэргэттэрэ

ООО МФО «АартыкЭкспрессКредит» объявляет 
Новогоднюю акцию по займам

«ВЫРЕЖИ КУПОН И ПОЛУЧИ СКИДКУ НА ПРОЦЕНТЫ!»
Срок Сумма Проценты по 

акции
Посчитанные проценты 
в  1 день

От 1 дня до 31 дня От 5000-9999руб. 1,5% 75 руб.
От 1 дня до 90 дней От 10000-19999руб. 1,2% 120 руб.
От 1 дня до 181 дня От 20000-29999руб. 1% 200 руб.
От 1 дня до 273 дней От 30000-39999руб. 0,8% 240 руб.
От 1 дня до 365 дней От 40000-49999руб. 0,6% 240 руб.
От 1 дня до 365 дней От 50000-99999руб. 0,5% 250 руб.
От 1 дня до 365 дней От 100000-149000руб. 0,4% 400 руб.
От 1 дня до 365 дней На 150000руб. 0,3% 450 руб.

*Акция проводиться с 25 ноября по 27 декабря 2013 года. 

ООО МФО «АартыкЭкспрессКредит» объявляет акцию по 
вкладам «Новогоднее чудо!» только с 25 ноября по 27 декабря 

2013г.  48% годовых!!!
Сумма вклада Процентная 

ставка Кол-во дней Посчитанные проценты на 
31 день с удержанием НДФЛ

От 1 500 000 рублей и выше 48% 365 дней 52 200 рублей

Кэргэним Андреев В.П. эдэр сааһыттан тобугун сүһүөҕэ ыалдьар 
этэ. Кэлин сааһыран бу ыарыыта өссө бэргээн туох да эмэ-мааһа 
көмөлөспөт буолбута. Куоракка республиканскай балыыһаҕа киирэн 
тобугар операцияланан ыарахан сыаналаах протез олоттордо. Төһө 
да мунньуммутум иһин харчым тиийбэт этэ. Кэргэмминээн иккиэн 
инбэлииттэр буоламмыт. Салайааччыбыт Аппааны, Граф Биэрэгин 
инбэлииттэр обществоларын председателэ Чирикова Мария Спири-

доновна сүүрэн-көтөн күүс-көмө буолла. Маны таһынан, Аппааны 
баһылыгын солбуйааччытыгар Марков Г.Г., Намнааҕы “Радуга” ма-

ҕаһыын сэбиэдиссэйигэр, бииргэ алтыһар доҕотторбор “Инбэлииттэр 
обществоларыгар”, ону тэҥэ истиҥник саныыр дьүөгэлэрбэр Соло-

вьева З.К., Наумова Н.Д., Винокурова С.П., Винокурова Т.С., Парни-

кова А.Д., Евсеева И.И., эдьиийдэрбэр Сивцева М.Э., Сивцева М.И. 
уонна оҕолорбор ыксаллаах кэммэр харчынан көмөлөспүттэригэр 
сөбүлээн ааҕар “Эҥсиэли” хаһыатым нөҥүө үөрэн, долгуйан туран 
итии-истиҥ махталбын тиэрдэбин.

Барыларыгар кытаанах доруобуйаны, уһун үйэни, дьоллоох-
соргулаах олоҕу уонна бу күн сиригэр баар бары кэрэни, үтүөнү 
баҕарабын.

Андреева Н.М.

МАХТАЛ

Сэтинньи 28 күнүгэр биир-

гэ улааппыт, үөрэммит истиҥ 
доҕорбут, оҕо сааспыт дьол-

л о о х  с ы л л а -

р ы н  а т а һ а , 
күндүтүк са-

ныыр киһибит 
Семен Ивано-

вич Пантилов 
бу күн сириттэн 
соһуччу туора-

абыта 40 хонуга 
буолар.

С е н я б ы т 
ыал улахан оҕото, ийэтин эрэ-

лэ, иллээх дьиэ кэргэн туллар 
тутаах киһитэ этэ. Кини олоҕо 
барыта Наммыт сэлиэнньэти-

гэр ааспыта. Биһиги Сиэнньээ-

пийбит кыра эрдэҕиттэн мааны 
майгылаах, дьоҥҥо-сэргэҕэ үтүө 
сыһыаннаах, олус истиҥ, эйэ-

ҕэс буолан, доҕотторо-атастара 
элбэҕэ киһини сөхтөрөрө. Мэл-

дьи үөрэ-көтө, араас үтүө дьии-

бэлээх, сытыы өйдөөх-санаалаах 
биһиги кылааспыт чаҕылхай 

сулуһа этэ. Оскуолаҕа үөрэнэр 
сылларбытыгар Сенябыт спорт 
үгүс көрүҥэр дьоҕурун, или-

итигэр талаанын, уруһуйун, 
оҥоһугун, ырыатын-тойугун ба-

ры бэлиэтиирбит. Сеня ылыспыт 
дьыалатын хайаан да тиһэҕэр 
тиэрдэр, түмүгүн булларар үчү-

гэй хаачыстыбалааҕа.
Оскуолатын ситиһиилээх-

тик бүтэрэн, Намнааҕы педаго-

гическай училищеҕа үөрэнэн, 
үлэ учууталын идэтин ылбыта. 
Кэлин үөрэҕин үрдэтинэн СГУ 
пединститутун кэтэхтэн үөрэнэн 
бүтэрбитэ. Талан ылбыт идэти-

нэн олоҕун бүтэһик күннэригэр 
дылы Нам 1 №-дээх орто ос-

куолатыгар үтүө суобастаах-

тык, айымньылаахтык үлэлии 
сылдьыбыта. Үлэтигэр олус бэ-

риниилээх, дууһатын, билии-

тин, дьоҕурун барытын биэрэн 
туран үлэлиирэ. Бэйэтин или-

итинэн оҥорбут кабинетынан, 
мастарыскыайынан олус киэн 
туттара. Дьиҥнээх педагог, уба-

астанар учуутал, биһиги оҕолор-

бутун кытта уопсай тыл булан, 

истиҥник кэпсэтэр, сэһэргэһэр 
буолара.

Студенныыр сылларыгар 
тапталын көрсөн, ыал буолан, 
уоллаах кыыс оҕоломмута, аҕа 
буолар дьолу билбитэ. Кини 
сылайары билбэккэ, үлэлээн-
хамсаан дьонун, оҕолорун туста-

рыгар олорбута.
Кылааспыт оҕолоро түм-

сүүлээх буоларбытыгар, биһи-

ги оҕолорбут бэйэ-бэйэлэрин 
билсэллэрин курдук, айылҕаҕа 
сынньалаҥнары тэрийэрэ, ону 
олус сөбүлүүрэ. Ол курдук, Бэс 
чагдаҕа, Күрүлүүргэ, Иккис Хо-

мустаахха, Өлүөнэ өрүс арыы-

ларыгар балыктыы, сыыртан 
сырылыы, отоннуу-тэллэйдии 
сылдьыбыппыт умнуллубат өй-

дөбүнньүк буолан хааллаҕа.
Сенябыт биһиги туспутугар 

ахсаабат кыһамньытын, истиҥ-
эйэҕэс сыһыанын, сырдык-ыраас 
сэбэрэтин хаһан да умнуохпут 
суоҕа.
Бииргэ үөрэммит оҕолоро, 1985 

сыл, 1 №-дээх НСШ, 10 «в» 
кылаас

КЭРИЭСТЭБИЛ

НАМ УЛУУҺУН ЫРЫА 
АЙААЧЧЫЛАРЫН, 
МЕЛОДИСТАРЫН 
ИСТИИЛЭРИГЭР!

Алтынньы ый 30 к. күнүс 3 ч. 
улуустааҕы библиотекаҕа «Тул-

лук хаара» мелодистар түмсүү-

лэрэ 35 сыллаах үбүлүөйүгэр 
аналлаах «Саха ырыатын инники 
саҕахтара...» диэн «Төгүрүк осту-

ол» тула киэҥ кэпсэтиигэ, санаа 
атастаһыыга ыҥырабыт.

Кытталлар: СР народнай, 
үтүөлээх артыыһа, СР ырыа ай-

ааччыларын Союһун председа-

телэ Алексей Егоров, СР билли-

илээх мелодистара. 
Киирии – көҥүл.
Киэһэ 18 ч. А. Шестаков аат. 

КК юбилейнай улахан концерт.
Кытталлар: А. Замятин, А. 

Дунаев, М. Елисеева, Л. Евсеева, 
Н. Макарова, Л. Баишева, С. Ох-

лопкова, В. Егоров, А. Татаринов, 
А. Старков, А. Меркулов, П. Ох-

лопков, Т. Кириллина, Нь. Жир-

ков, С. Бурнашева, М. Макаров, 
Д. Кривошапкин, В. Жирков, А. 
Иванов уонна «Дьүөгэлэр», «На-

мыына» дьахталлар, «Добун», 
«Уолан» эр дьон, Бөтүҥ, Искра, 
Партизан, Нам с. «Кэскилээнэ» 
вокальнай ансамбллар.

Киирии – 200 солк.
Кэлиҥ, сылдьыҥ, дуоЇуйа 

сынньаныҥ

УВАЖАЕМЫЕ ЖИТЕЛИ 
УЛУСА!

Бухгалтерско-консульта-

ционная организация „Сигма-
Актив” предлагает новые виды 
услуг:

1) Вы можете узнать свою 
кредитную историю и свой скор-

ринговый балл по которым мо-

жете предварительно оценить 
вероятность получения Вами 
кредита;

2) Если Вы намерены при-

влечь кредитные средства для 
своего бизнеса или ипотеку для 
приобретения квартиры-ин-

формационно-консультацион-

ное сопровождение до получения 
средств, с подбором вариантов в 
разных банках.
„Сигма Актив”, 2 эт. ТЦ „Уют”
Тел. для справок 89245682648 в 

рабочее время

Продается 2-хкомн. кварти-

ра по ул. Аммосова, 44, кв. 5, на 
2-м этаже, теплая в деревянном 
доме (оштукатуренная, обои, ча-

стично меблированная, свет, газ, 
отопление, имеются холодный 
гараж, душ, кладовка). Цена по 
договоренности. Ухоженная, без 
ремонта.

Тел. 89142238287

ВНИМАНИЕ!
ОАО ГСМК «Сахамедстрах» 

сообщает о том, что производит-
ся замена старых медицинских 
полисов единого образца. Для 
оформления Вам необходимо 
подойти по адресу. Указываете 
свой адрес, с. Намцы, ул. Ст. Пла-
тонова, 14 (здание поликлиники), 
3-й этаж, каб. 308А, тел. 42-2-59.

Требуемые документы:
— паспорт (для взрослых и 

детей старше 14 лет);
— свидетельство о рождении 

(для детей до 14 лет);
— СНИЛС.

Продаю Т-Пробокс 2002 г. 
вып., 4 WD. Срочно, торг.

Тел. 89681524113, дом. 25-2-07

Продаю земельный участок 
со срубом 7х7 кв.м по ул. Мира 
(кв. Көччү).

Тел. 89142942470

Убаһа этин, сууйуллубут ис 

атыылыыбыт.
Тел. 89243684059, 89243686959

Грузовые перевозки по селу, 
по городу. Продаем новый котел 
КСТГ-20 

Тел. 89243661967, 89841160270

НЕПЛАТЕЛЬЩИКИ МОГУТ ПОДПАСТЬ ПОД ОТКЛЮЧЕНИЕ
С 20 по 30 ноября Энергосбыт ОАО АК „Якутскэнерго” проводит 

очередную декаду, направленную на снижение задолженности на-

селения за потребленные энергоресурсы.
За десять месяцев 2013 г. полезный отпуск электроэнергии на-

селению в Намском улусе составил 9,407 тыс. кВтч, из них оплачено 
8,789 тыс. кВтч. По данным на 1 ноября 2013 г. задолженность быто-

вых потребителей улуса за электроэнергию составляет 1,722 тыс. руб.
В ходе декады усилена работа по ограничению (приостановле-

нию) подачи электроэнергии бытовым потребителям, накопившим 
долги за энергоресурсы. Как поясняет К.П. Погорельская, начальник 
службы по организации работы с бытовыми потребителями Энер-

госбыта энергетики действуют в соответствии с законодательством. 
Такая жесткая мера, как ограничение подачи электроэнергии при-

меняется к абонентам, не погасившим задолженность после того, как 
им были вручены предупреждения о необходимости оплаты долга 
и уведомления об ограничении режима потребления. Кроме того, и 
отношении злостных неплательщиков подаются иски в суд для при-

нудительного взыскания долгов.
Чтобы не попасть под отключение, неплательщикам необходимо 

срочно оплатить накопленную задолженность. В случае если абонент 
не может погасить сумму долга целиком Энергосбыт предоставляет 
ему возможность заключить соглашение о рассрочке оплаты.

С вопросами о погашении задолженности необходимо обращаться 
в Намский участок Якутского отделения Энергосбыта: с. Намцы, ул. 
И. Винокурова, 23/1. Справки по тел. 41-9-79.

Пресс-служба Энергосбыта ОАО АК „Якутскэнерго”

ПОЛОЖЕНИЕ
улусного конкурса красоты 

и таланта «Принцесса 
Энсиэли-2013 года»

Предварительная дата про-

ведения: 15 декабря 2013 г.
Место проведения: ДК им. 

А.Ф. Шестакова
Цели и задачи:
— открыть новые лица в мире 

моды и красоты;
— воспитание к прекрасному;
— освещение творчества 

детей в средствах массовой ин-

формации;
— выявление и поддержка 

талантливых детей;
— сохранение и традиции на-

родов Якутии;
— обмен опытом участников 

конкурса.
Этапы конкурса:

— визитная карточка в наци-

ональных костюмах;
— один в один (пародия зна-

менитых личностей);
— показ мод от детского ма-

газина;
— маскарад (сказочный пер-

сонаж).
Все участники награждаются 

грамотами, дипломами, подарка-

ми, номинациями.
Кастинг будет 1 декабря 2013 

г. в ДК им. А.Ф. Шестакова. Взнос 
на участие – 2500 руб.

В 15.00 – время кастинга
Возрастные категории: 5-7 

лет — младшая группа
8-10 лет – средняя группа
11-13 лет – группа юниор
Запись по тел. 89142385242, 

89243662212

Сделаем по вашим размерам 
встроенную, корпусную мебель, 
офисные перегородки, лоджии.

Тел. 89247610053

Сылгы сиэлин, кутуругун, 
норка бэргэһэлэри (б/у) атыы-
лаЇабын. Аадырыстан ылабын.

Тел. 25-2-70, 8-964-416-89-00

